
yame.



Ta itoyney atsinha-hin'o wet ta w'enhahiche

Autoridades nacionales

Presidente de la Nacién
Dr. Alberto Angel Fernandez

Vicepresidenta de la Nacién
Dra. Cristina Fernandez de Kirchner

Jefe de Gabinete de Ministrxs de la Nacion
Lic. Santiago Andrés Cafiero

Ministra de las Mujeres, Géneros y Diversidad de la Nacién
Ab. Elizabeth Gémez Alcorta

Secretaria Unidad Gabinete de Asesorxs
Lic. Lara Gonzdlez Carvajal

Directora General de Prensa y Comunicacion
Mg. Andrea Mallimaci

Directora de Contenidos
Lic. Carolina Atencio



XYZ

N’otitshay

Ta t'ichun 7

M'ek ta ihi lhamil ta atsinhay wet lhay’e iyhaj ta lhayp’ajtej atsinhay ta ihi

Argentina 8

M’ek ta niwawulhahcha ta in'amejen 9

M'ek ta kalelhdj ta talhejla ta w'enhahiche wet hin'o wok atsinha 17
N’olhenyaj ta talhejla hin'o wet atsinha: n'olhaylhahat Ihamhiche 23
Lachumtes, n'olhamet wet lhamyaj 25
M’ek ta ihiche n‘osilatyajay ta yame hin'o wet atsinha 28

N'owchahyaj, n‘oniyatyaj, n‘owujyaj, hin'ohyaj wet lakeyhit'a 32

N'onalit m'ek ta hape wet m'ek ta lhamyaj 39
W’enhahiche wichi. M'ek ta Ihayene. M’ek ta hape hin‘ohyaj wet atsinhahyaj
(Ley N° 26.743) wet m'ek ta elh tefwaji yame 39
M'ek ta hape elh 43
N'opakas ta yame hin'o wet atsinha 50
N'ow’et lheley ta w'enhahiche 51
N'ochufwenyaj ta yame hin‘oatsinha. M'ek ta hape elh taj at ta hape 52

Elh m'ek ta n'oyahnej hap meyhey ta iche ta talhejla atsinha-hin'o wet ta

w’enhahiche 55

M’ek ta laha ihi ta n'oyahneje atsinha-hin'o wet m'ek ta w'enhahiche ta

talhejla n'oniyatyajay. M'ek ta iwatlak niyatey itetshan 62

N'olhamtes ta lapes 64

N’'oyahnhayajhis 65



T4 itayney atsinha-hin'o wet ta w'enhahiche

M’ek ta tamenej ta iche Ministerio de la Mujeres, Genero y Diversidad de la Nacidn
hap ta niyat nichulhejo m’'ek ta lhamil tumey ta newache ta talhejla atsinhahyaj wet ta
w’'enhahiche wet m'ek ta niyatey ta ihi ifwalana Gobierno Nacional iwolaw’etesa
n'on'ohyajay ta iche.

M’ek ta niisa ta tdlhejla m'ek ta n'otiyej atsinhay wet ta n'okniwawlhathahcha wichi
hape m'ek ta p'antek iche niyat chi iyahne, tsi n'oyene m'ek ta khit'ak yaje iyhaj ta ihi
law’etes tsi hdape m'ek ta elh tefwajej atni ta latichunhayaj. Wet chi namejlhi ta iche
m’ek ta niisa hape t'at ta nahanej ihi ta iche m'ek ta t'uhawetej chi iche ta iwolahaya
elh ta hape n'oelh wet iwatlak now’enho m'ek ta iwatla ta talhe niyatey ta ihi Ihip ta
wichina ihi.

Olhamil ochumet hape tat ta iwatldk nilhokej ta yahanej ta iche m'ek ta t'uhawetej ta
iwatlak n'oyene atsinhay lhaye lhamil ta Ihayene wet tijna hap ta iwatlak ichdje wichi
ta ischi lhamil iwoiyhdja m'ek ta nit'uhawetaye;.

M’ek ta nilhokej n'amil nathayhla hape t'at m'ek ta latayhfwa m'ek ta is alhoho ta
iwatlak iche ta hape m'ek ta iwawlhatcha atsinhay |hday’e Ihamil ta lhaytechaynej
Ihamilna.

Hiap ta tamenej ta iwatldk iche law'etes vyamthilak natichunejlhi wet
natyatshanejlhipej m'ek ta talhejla n'olhdmtes ta pajche iche. Law’et ta iwatlak natihi
ta nandlit m'ek ta iche wet nalhoke n'ohanyaj ta natisn’amhiche yamthilak nilhokej
n’amil ta nahanej.

M’ek ta matche ta tamenej ta iche n'olesaynekhina hap ta isej ta n'olandyija nilhokej
n'olhamtes ta tdlhehen Ihamil ta pajche yahanej ta latichunhayaj laha ihi wet
t'uchoyek ihi Argentina m'ek ta iwawlhatcha wichi ta ihi lhipna yamthilak elh tefwaji
yahanej ta laha ihi tsi hape n'oelh. Meyhey ta ihi tdjna hap m’'ek ta n'ohutwek yamthial
hape n'ochumetcha ta n‘'ochumeyene n'ochufwenyaj ta talhejla meyhey ta nech’e ta
iche wet tume m'ek ta n'oyen hapeya m'ek ta tefwaj atni ta laha ihi, iwolatichunhayaj
elh ta itetshan yamthilak elh inuhatpha m’ek ta pajche pej yen tichunhayaj ta hiw’en
m'ek ta iche.



M’ek ta nech’e ta iche hape m'ek ta hiisyen m'ek ta pajche iche hap ta tamenej ta
hiwawlhatcha wet hiw'enho Ihamil latamsek ta ihi honhat yamthilak law’et iyeji ta lhamil
nitichunejlhi m'ek ta iche wet lhamil ifwotej ta t'ukwe m’'ek ta nech’e ta iche. Hap lhip ta
n'olesaynek na talhe Mingeneros hépe t'at ta yakhajyen ta is chi iche Ihachumetchéa
yamthilak nalhoke m'ek ta yiwitnamejen chi natch'ote iyhaj hap ta tamenej ta 10 ta
diciembre ta 2019 wak’alh m'ek ta kalelhaj ta tiyaje Ihamil ta ihi m'ekna.

Olhamil ochumet hépe tat ta olhamil owatlak matche m'ek ta pajche n'olesayen ta
iwatlak iche ta talhejla m'ek ta yakanitlhi elh ifwala pej. Olhamil otichunhayaj ta is chi
kalelhaj n'oniyatyaj ta itetshan wet yajte nilhokej lhamil yamthilak newache elh chi
nhanayej ta iche m'ek ta t'uhawetej ta iwatlak nowoyeje elh tejta w'enhalhamej
latichunhayaj wok m’ek ta Ihayene tsi ifwalasna nilhokej ta nahanej ta iche elh ta hdape
n'oelh ta latichunhayaj w'enhalhame;.

Kalelhgj ta iche m'ek ta matche ta iwatlak nachate: nenlhi nohanyaj ta matche ta t'un,
m'ek ta hdpe n'ochufwenyaj, n‘'ochumetchal ta n‘awatld, m'ek ta naisiyeja chi
namwethanamhomche ta name m'ek ta tdlhomche n'ochufwenyajay ta hitunthen m'ek
ta talhejla m'ek ta pajche ta iche wet iwolandyija n‘'oydtnhayajay ta iche ifwalasna.
Nawotesa ta nahanej ihi ta is chi iche wet natisndmhiche n'ohanyaj ta newabhi ta ihi.

Ta talhejla n'olesaynhay hisna ta lhey XYZ olhamil owatlak elh m’'ek ta n"aw’en ta ihi
honhat. Natiyejkanhi m’ek ta hip'ope m’ek ta nayahenlhi yamthilak nalhoke m'ek ta
t'uhawetej chi nawo elh tsi pajche wet nemhit laha ihi tsi talhejla m'ek ta pajche.
Nahanhiyeja ta talhejla Ihayatnhayajay tha iche iyhdj meyhey ta n'oyameje m'ek ta hape
m’ek ta yakalelhat m'ek ta hape n‘'oelh wet atsi m’ek ta t'uhawetej chi elhna ihi.

Chi n'ot'amejej n'olhenek ta ihi n'oniyatyaj ta talhe niyatey wet dp hdpe m'ek ta
n'olhaythatejwek wet n'olhaykajyenej ta n'oyenlhi, talhiyela ta n'omatitche m'ekna.
Nech’e m'ek ta hdpe n'oniyatyaj yenn'amehen lhamil ta lhenek m’ek ta nech’e iche. Wet
Ihalhenekna hdape m'ek ta lapes lheley isiyeja yamthilak Ihamil isej ta iyahene m'ek ta
ihichela wet nech’e iwaklhat m'ek ta hiwawlhatcha n'oyhdj wet natufwalhache ta
nawoye pej lhachumet ta tach'ote iyhaj.

Lara Gonzalez Carvajal
Secretaria Unidad Gabinete de Asesorxs

M’ek ta ihi lhamil ta atsinhay wet lhay’e iyh3dj ta
lhayp’ajtej atsinhay ta ihi Argentina

Nechamisna, iche wujpe meyhey ta nech’ehiche ta iwatlak olhamil otetshan yamthilak
m’ekna nech’e iche n'olhenyaj ta hdpe notafwnhayaj ta n'otiyej lhamilna. Wet nech’e
niyatey itetshan m'ekna wet nech’e lhamil yamejlhi pej, matche iche m'ek ta nal ta
iwatlak n'ow'olahaya wet iyhdj lham nech’e iwotesa té n'ofwotej yamthilak iche
n'olhenyaj ta w'awulho lhamil ta iche.

Tejta tetso tha, kamaj iche t'at m'ek ta iche ta tet hap chi newache n'olhenyajayna ta
kalelhdj ta tatayhla m'ek ta niisa, tewoye hap, atsinhay ta iche pej ta nal ta chi
n'owolahaya, wet hap ta tamenej ta iwatlak n'amil natchumwetha yamthilak noj m'ek ta
niisa ta n'otiyej Ihamilna. Hap ta tamenej ta iwatlak natafwelej m'ek ta yame ta nilhokej
Ilhamil ta laha ihi.

M’ek ta lhamya ta talhejla tajna hape ta iche n'on'ohyaj ta iwo lahaya hin'ol tejta iche
atsinhay wet Ihamil ta lhayp’ajtej atsinhay ta ihi nf'ochumwetes tha tet hap chi lhamilna
Ihajit lahaya. Ta nahanej ihi tdjna wet nech’e iwoyek n'at'ukwe m'ek ta hiisyen yamthilak
nilhokej wichi ta ihi Ihip ta Ihamil law’et notafwel lhamejen ta ihichet'a elh chi laha
tafwaype elh wet ap te Ihamil inityen ch'oye chi pajlatha matche ta iche lhip ta lhamil ihi
ta newache elh chi lalatyaj ihipej.

Chik natafwelej ta iche w'enhahiche Ihamil, wet ap te nahanej m'ek ta lhamil lachumyaj,
tamenhiyejak nahanej ta khitak lhamyaj, tajlhame ta télhejla ta lhamil nilhoke elh m'ek
ta Ihayene. Nilhokej ifwalas ta iwatlak natchumwetha yamthilak nawak’alhla meyhey na
ta nech’e pej ta nal.



M’ekna wet tédlhejla ta nilhokej m'ek ta n'oyenlhi tdlhettsiy ta kalelhd m’ek ta n‘'oyen
lhamyajayej wet neche nilhokej wichi, niyatey, non'ohyajw’etes ta ihiche lhipey ta wichi
ihiche ta itetshan meyhey: hin'oyej. N'olhenyajna wet matche ta hiw'enhathen Ihamil ta
w’enhalhamejla elh ta kalelhaj ta hin'o wet elh ta Ihamya ta noyen hin‘oya lanohyaj ta
iyej hiw'enhatla iyhaj yamthilak iyhaj ichufwi lhamna.

Lafwetes ihi, tsi hap ta talhejla nilhokej n'olhenyajay ta ihiche wichi w'etes.
Nilhok m'ek ta ihi, tatayhla atsinhay wet iyhaj ta lhayene atsinhay.

W’awulho nilhok honhat, m'ek pej chi iche ta kamaj ihi t'at: n'ochumwetes ta
ihiche lhipey kamaj nalehi t'at, tejta w'enhahiche wichi ta kamaj iyej t'at.

Hap lawhay ta atsinhay wet |hdy’e iyhaj ta Ihayene atsinhay nisakanej chi lhamil
ifwel latichunhayaj ta talhejla lhamil law'etes.

Hap lawhay ta atsinhay wet lhamil ta Ihayene atsinhay newache lachumet wok
lhimpaj ta notiskanpe m'ek ta Ihamil lachumet.

Chi noyokw hin'ol ta lakey ta newahi law’et mat atsinhay lham iwatlak ihi tat
law'et.

Chi nowo tsilak at hin'ol ta hanej ta n'owot'awayhatha.

Chi tsilak n'okaytdhes ta notate n'atfwas notetshanej ta hape elh ta kalelh3j
wichi ta hape wet nal ta nokalelhat ta iche atsinha wet hin'o.

Chi tsilak atsinha ta nowatlak iwoye lachumet ta t'uye iyhdj.

Chi n'ochufwenyajay hiwenhathen atsinhay wet hin'ol.

Chi atsinhay wet iyhdj ta lhaytech’aynej hape Ihamil ta lawitayhyaj nithayaho tsi
notetshanej ta hape Ihamiltso.

Ta |hayw’enhathen wichi wet iche wujpe lakeyis ta hinalitpe nokeyna ta ihi lhipey ta
wichi ihiche. M’ek ta tdlhe hape tat m'ek ta pajche noyen lakeya ta notihi lhip pej ta
hape. Athahit’a tsi iche iyhdjfwas lhamil isakanej mek ta isej, wet tdlhe pej ta nél ta iche
iyhaj ta matche ta is mek ta iyej wet iche mek ta isej yamthilak nittayaye elh chi hape.

Mek ta talhejla ta n'olhayw’enhathen ta ihi nN'ochumet hape tat ta iche iyhaj ta naya ta
n'otis, ap isakanho n'ochumet ta laha ihi, wet ap chi tachutshan chi t'ukwe lachumet,



wet iche iyhdj meyhey ta isej ta tdlhejla lachumet. Ap te kalelhdj n'ochumet ta
n'owenhatej atsinhay mat hin'ol Iham n‘owahnej chi lhamil tatshupiye lachumet. Ap te
tsilak hin'ol ta lhamil niyateyej nN'ochumtes ta iche wet atsinhay nemhit lanayij ihi.

N'oyametha 49,2% atsinhay ta ihiche n‘'ochumajw’etes téa laha ihi hap piya ta 21 ta hin'ol
tafwaype tetso ta lawos ta itetshan yame(Ministerio de Economia, 2020a). Ap te
kalelhdj ta atsinhay ta tafwayej n'ochufwenyaj ta atofwpa hap ta nech’e ta n'owahnej chi
ifwel latichunhayaj mat elh ta tsilak at n‘'ochufwenyaj Ihotefwaj ta yakalhi lham chi
ihichela chi matchet n'otchahuye.

Elh m'ek ta kalelhdj hdpe t'at ta atsinhay hap ta matche ta chi lachumet ihi mat hin'ol
lham chatihyayej t'at iche t'at lachumet. Atsinha lhutshay (ta lakanekcha nitfwayayej 29
nekchamis) hap ta matche ta nitdkw td Ihamil lachumet newahi noyokw 23%
(Ministerio de economia, 2020a). Elh m'ek Ilhamil ta itetshan lhamil ta ihiche
n'oniyatyajay ta w'enhayej chumhas ta tume m'ek ta niisa ta ihi Ihip ta tachumhilhi
(Tomada - Schleser - Maito, 2018) yame ta ihichet'a atsinhay chi isakanej chi Ihamil
m’ek ta niisa ta ihi lachumet, hap ta tamenej chajtej ta chi pajihik is.

M’ek ta yisetpe ta niwawulhahcha Ihamil ta chumhas hap ta iche meyhey iyhaj ta nal.
Tewoye hap, atsinhay wet lhamil ta lhayene atsinhay ta iche lawitdayhyaj ta iyej ta
yisetpe ta n'ow’enhat ta ihi lhipey ta n'ochumtes ihiche tsi iyh3j itiyej lakeyis ta talhejla
m’ek ta naleyeje wet tsjtso hdp ta tamenej pej ta lalatyaj ihi wet nech’e Ihayw’en ta
w'enhalhamej. Lhip ta itetshan lhamil ta lawitdy ihiche Agencia Nacional de
Discapacidad (ANDIS, 2020) Ihamil hiw'en ta atsinhay ta kalelhaj ta lawitdayhyaj ihi wet
hiw’en lacha Certificado Unico de Discapacidad (CUD) tsilak 9,9% Ihamil ta lachumet ihi
mat hin'ol Iham 14,5% chumbhas ta nilhokej lhamil. Wet ta nilhokej Ihamil ta lachumet ihi
tdjna yame ta atsinhay tsilak ata 0.9% lhamil ta is lachumet tsi niyatej iyhdj chumhas
wet mat hin'ol lham 1,7% ta Ihamil yenlhi nN'ochumet na.

Lhamil ta Ihayene atsinhay wet ap iche iyhdj meyhey ta iyej. N'olhamet ta yame hap
m'ek ta n'oelh lham t'at ta t'unldk Ihey (Berkins, 2006) wet notenek, nokatinyaj wet
nolhafwyhayaj (Berkins, 2007), n'olhenek elh yame Ihamil ta kalelhdj ta Ihayene atsinhay
ta ihi Ihip ta lhey La Matanza t&j p'ante 2012 ta INADI wet INDEC wet nolesayenek ta
Ilhey chokwok lhayis. tafwaytsi p’ante 10 nekchamis ta noyachajo n'olhenyajayna wet
kamaj yakalelhat t'at ta iche 80% Ihamil ta lhayene atsinhay ta yen chumata ta
lhayfwelwetha wet iwoye lachumtes iyhj ta lajit lahaya. N'olhenyaj ta talhejla Ihamil ta
ihi La Matanza yakalelhat ta chi 10 Ihamil ta lhayene atsinhay wet 8 ta yame ta m'ek ta
Ihaytihi tamenej pej ta nisakanaho n‘'ochumtes ta n‘'owatejla wichi.

Elh, lIham n'olhenyaj ta talhe Orgullo (PRIDE) ta ihi n'ochumet. Hape n'olhenek ta t'ukwe
meyhey ta niisa ta tdlhejla Ihamil ta Ihayene atsinha wok hino tsilak ta ihi Argentina,
Ihamil ta Ihenek hdape Federacion Argentina de Lesbianas, Gays, Bisexuales y Trans
(FALGBT) ta itiydjayne Organizacion Internacional de Trabajo (OIT) hap nekcha ta 2015,



m’ek ta lhamil iwoye tsilak at ta hinadlit m'ek ta niisa ta n'otiyej Ihamilna ta ihi lachumet.
N'olhenekna ifwel m’ek ta matche ta niisa ta n'otiyej Ihamilna ta ihiche n‘'ochumajw’etes:

Ta n'oyam tefwajni m'ek ta n'oyen lhamyaja hdap ta tdlhe n'okeyis ta
hiw'enhathen Ihamil ta tajwek ta ihi [hip ta Ihamil ihi wet lachumajw’etes.
Atsinhay ta lhayene hin'ol lhamil yame ta matche ta n'otetshanej m'ek ta lhayen
ta ihi lachumajw'et. Wet chi n'olateje lhamet ta hinalitpe m'ek ta hape ta
kahdpeya m'ek ta yiwitej atsinha ta Ihamya wet nech’e n'otiyej at kanhi.

Wet hin'ol ta lhayen atsinhaya |hamil yameta iche n'ochumtes ta han at lak
n'ow’enhatej Ihamilna ta ihi lhip ta n'ochumet ihi. Tajna yame t'at ta lhamilna ta
niteyawoye hin'ol ta kalelhdj ta hin'ol wet nech’e notchuma n'ochumtes ta
noyokw atsinhay ta lachumtes wet hap ta n'ow’enhatej tewoye ta lhamil isek
lhip ta ihi.

Lhamil ta n'otyatshane lhamil yameta ta n'owenhathen wet iwotesa ta nech'e
t'ukwe lachumet. M'ek ta hindlitpe hap ta iche noyatnhayajay ta n'owoyeje ta
hindlitpe m’ek ta iwoye ta ihi law’et, m'ek ta hape, m'ek ta Ihayene wet law'et
lheley.

Lhamil ta notyatshanehen ta hape iyhdj ta lhayene atsinhay, hape lhamilna ta
matche ta wuj lateldythayaj ta ihihla lachumwet hap tdjna latichunhayaj
lhamilna, tetso ta yame ha n'olhenekna ta yakalelhat ta m'ekna ihi n'ow’etes,
n'ochufwenyajw’etes, wet |hipey ta noyhdj Ihayhutihipej ta iche m'ek ta Ihamil
iwoye, m'ekna matche ta itone latelaythayaj hap Ihamilna wet iche ta hamil ihi
tat pajpe iche elh ta wet taj t'at lakapes.

M’ek ta matche ta atsinhay chumet héape t'at m'ek ta ihi n‘ow’etes: iche 16,5% Ihamil ta
ihi nN'ochumetna td yame atsinhay chumtes wet 21,5% té laka kalelhdj (Ministerio de
Economia, 2020a). Tdjna yame ta nitdkw atsinhay ta tejta iche lachumet ta hap ta chi
iche m'ek chi isiyeja chi iche lawitayhyaj.

Tsilakhit'a n'ochumet ta ihi n'ow’et ta laha ihi, te iche n'ochumtes ta noyokw atsinhay ta
lachumet tewoye hdp m'ek ta tdlhejla n'ochufwenyaj wet kachaw'et. Chi n'otatwek
tahesna wet chi 10 noyhdj wet 4 Ihamil ta yenlhi lachumtes ta talhejla n'ow’et wet
n'ot'uhyaj. Mat hin'ol wet Iham w'enhalhamej tsi now’enhatej n'ochumtes ta talhejla
meyhey ta laha ihi ta hdpe meyhey ta n‘'oyenchelhi ta hdpe n‘'ochumtes ta nilhokej
meyhey ta nal ta tdlhejlda hdp ta tetso mek ta nowoyeje Ihamilna (Ministerio de
Economia, 2020a).

Wet mat hdap n'olhdmet ta talhe hap “Cumbia, copeteo y lagrimas” de 2007 hap ta yame
ta m'ek ta matche iche hape t'at hin'ol ta lhayene atsinhay Lakaha télhe ta Ihayw'om ap
te iche 14,8% lhamil ta notyatsane ta lachumet talhe ta n‘ochumtes ta tewoye hap
n'olhetheywo, notsekkhaywo, n'ochumtes ta n'osilatyen n'oelh. Ta lapes wet iche 3,1%



lhamil ta yame ta iche m'ek ta isej ta talhejlha n'och’'otyaj iche ta lham wok elh ta
t'unfwa ta lakdwaj wet 1,2% lham m'ek ta isej hdape t'unfwa t'awayhet.

Atsinhay kaha wet, hape t'at, 29% ta nifwisa hap hin'ol kaha ta talhejla lhamil lachumtes
ta iwoye. Tajna lhay'e Ihip chi hdpe n‘ochumtes ta nikalelhdja, tajtso wet nichate t'at ta
35,6% (Ministerio de Economia, 2020a). Ta télhejla chumhas, chi hin'ol yakalhi m’ek ta
100 pesos ta talhejla lachumet ta hape hin'o, atsinhatso tha lham yakalhi 75 pesos
(INDEC, 2020).

Mat ta talhejla hap lhamil ta Ihayene atsinhay, Iham ihichet’a m'ek chi kalelhdj ta yame
m'ekna ta yame n'okaha ta tédlhejla m'ek ta hin'ol wet atsinhay. Tajlhame ta iche
n'olhenek ta yame nokaha tdlhe Organizacién Internacional de Trabajo (OIT): kamaj chi
iche chi mek chi hape chi kalelhdj ta w'enhalhamejlda mek ta lhamilna ihi (2011) kamaj
iche wuj mek ta niisa ta ihi nN'ochumajw’etes ta tamenej ta iche Ihamil ta w'enhahiche
lakaha iche 3 wet 30% lhamil ta chumhas wet kalelh&j ta m'ek ta lhayene, atsinha wok
hin'o.

Atsinhay kamaj Ihamil chi nélej chi isakanej n'ochumtes matche n'on'ohyaj tdlhejla ta
ihiche n'ochumtes. M'ek ta tamenej hape m'ek ta talhejla nokeyis ta pajche iche wet
n'otumtejla lhamil yamthilak nisakanayej lachumet, tewoye chi niyatej iyhaj wok niyatej
n'ochumetw’et. Tsilak 5% atsinhay ta lhamil ihiche nochumtes ta hape elh ta niyat, mat
hin'ol Iham tafwaype atsinhay ta lawos yame(INDEC, 2020). Mat hap lhamil ta Ihamil
Ilhayene atsinhay lham kalelhdj ta m'ek ta tamenej hape t'at ta lhayene m'ek ta kahdpeya
m’'ek ta n'ohoyenla ta iche atsinha wet hin'o.

M’ek ta tamenej ta iche atsinhay ta Ihamil lhayuytho hdp n'oniyatyajay hape t'at ta iche
Ilhamil ta tumey pajlatha Ihamil isakanho wet @p te iche n'olhenyajay ta yame ta lhamil
tet iwoye hin'ol ta lhamil iwoye ta lhayene wet yenlhi lakaniyatey tajna hape t'at ta
pajlatha Ihamil te Ihamtejej n'oniyatyajay. Tettso thayej tejta iche n'olhenyajayna kamaj
nayabhit'a tsi iche lhipey ta tsilak hin'ol ta Ihamil isakanej n'on'ohyajay hap ta tamenej ta
iche nitakw hin'ol ta niyatey.

M’ek ta tamenej ta tetso m'ek ta iyej atsinhay hdp ta matche ta nokdjyen m'ek ta
noyokw lhamyaj hap ta tamenej ta itialhoye atsinhay hap lawhay lhamil Ihayene niyatey
ta ihiche lhipey ta kalelhdj ta hin'ol pa ta lachumwetes tsi Ihamil yok atsinhay
tuhawethiyejt'ak tumbhit'alahld n‘'ochumetna tsi tehit'a iwoye hin'ol ta lhamil tumla
meyhey. Hap ta tamenej ta yajet Ihamil lhamet atsinhay ta chi nowatlak n'olate tsi



noyameta ta t'uhawethiyejt'a law’ethiyejt'a chi lapakas tumho Ihipeyna tsi kalelhaj ta
hin‘'ol ta lachumwet.

Tajte 2017 wet lhamil ta iyhaj tatshupiye ta yen kaniyateya ta ihi Camara de Diputadxs
wet ichehte 106 atsinhay ta isakanho n‘on'ohyajna, 41,2% ta nilhokej. Tet iwoye ta ihi
Senado, tsi iche 40,3% atsinhay ta ihi. Wet ta ihiche provincias Iham atsinhay ta
isakanho n'oniyatyajna hape 24%, mat iche tat provincias ta iche ta chi nitakw wok
yamho ta che iche atsinhay chi isakanho n‘oniyatyajna (Ministerio del Interior, 2020).

Iwatlak nahanej ta yik t'at wet t'aylhap'a t'at ta iche |hamil ta Ihayhutchewek wet
Ihayp'ajtitwek ta hape atsinhay wet lhday'e lhamil ta Ihayene atsinhay ta lhamilna
iskanejpej m'ek ta t'uhawetej wet ap kalelhdj ta nech’e n'owolahaya lhamilna ta ihi
n'oniyatyajay ta ihiche lhipey ta lhamil law'etes. Wet elh ta iche hape t'at ta iwoye ta
n'on'ech’eynhiche n'olhenyajay ta pajche iche hapkhilak nal ta iche m'ek ta talhejla
Ihamil Ihakleyhyaj ta ihiche law’etes wok hap lawhay pej ta Ihamil lhaynalit ta iche m'ek
ta lhamil nhuminache ta tataye lhamil ta kalelhdj ta iche m'ek ta tatdyej yamthilak
nech’e laha ihi Ihamilna tejta nal ta w'enhalhamejla lhamil ta pajche n‘'owolahaya.

Laha ihi ta nakajyen ta chi name m'ek ta iwatlak iche ta talhejla n'on'ohyaj hdpe t'at ta
nameje nilhokej n'ochumtes ta iche wet nal ta ihiche lhipey ta nemhiche, wet m'ek ta
tamenej ta iche hape t'at ta iwatldk iche m'ek ta is ta tataye noelh wet Ihamil ta ihi lhip
ta Ihamil yen law’eta. Wet is chi nal wet iche n'otafwnhayaj ta iyej atainhay wet lhamil
ta Ihayp'ajtej atsinhay ta ihiche lhipey ta law’etes, lachumajw’etes, noniyatyaj w'etes ta
iche wet iyhaj n'olhenyaj w'etes ta talhejla niyatey wok iyhdj ta w'enhalhamejla niyat.
N'ochumtes ta ihiche lhipeyna matche ta laha ihi wet t'uhawetej chi nal mat iche ta
nanhit'a.

N'ochumtes ta hape n'ot'uhyaj hdape n‘'ochumet ta nilhokej ifwalas ta iche tsi hape t'at ta
elh isej wet iyhdj isej. Iche lawhay wet n'otiydjayne n'ot'uhyajna ta tatshupiye n'atfwas,
Ilhutshay wet mamses ta iyej elh at ta hape, wet elh ta yen chumeta ta isek wok ilej
n'ow’et, tachdjan, yahoye kachaw'et, t'amajcha meyhey wet iyhdj meyhey, tahesna tsilak
atsinhay ta n'otajej ta is chi iwoye n‘'ochumtesna wet tajlhame t'at Ihamilna.

Ta niwawulhahcha ta n'ow’enhathen n‘'ochumtesna, hap ta tamenej ta talhejla m'ek ta
hin'ol wet atsinhay |hayw’enhathen, tsi lakaha ta yakalelhat wet Ihdy’e ta atsinhay ta
matche ta p'alitses. Atsinhay wet Ihamil ta lhayp’ajtej lhamil yakalhi ta itumtho lhipey
yamthilak niyatey yenlhakliya wet itetshan hapkhilak newache mek chi yatej chi niisa ta
tiydje lhamilna wet hindlitpe ta iche m'ek ta niisa ta talhejla Ihamil ta atsinhay. M'ek ta
notiyej atsinhay wet khit'a m'ek ta is wok lhamyaj tsi iwatlak niyatey itetshan yamthilak
waw’ulhcha m'ek ta is ta iyej lhamil wet law’et lheley.



N'ot’'uhyaj hdape n'ochumet ta newache laha, wet hape m'ek ta matche nilhokej n‘'oyhaj
isiyeja ta Ihaychiyhelthen, iwatldk iche n'otdfwnhayaj ta iyej wet iwatlak n‘'owo iyhéja
n'okeyis ta nituhawethayej ta talhejla.

76% lachumtes ta atsinhay yenlhi ta chi laha ihi. Lhamil iwoye lachumtesna ta
ilan lawahy ta 6,4 horas ifwala pej. 57,9% hin'ol ta Ihamil lhamtejej n'ochumtesna
tha hap ta lham 3,4 horas fwala pej (Ministerio de Economia, 2020b). wet
lawahyna ta 3 horas ta atsinhay iwoye n'ochumtesna ta ichuttej n'atfwas, t'uye
law’et, wet yenlhi m'ek ta ihi law'et tdjna yame ta 51,7% lawhay ta hape
lawatshancheyaj.

M’ek ta matche ta yayhettsi tdjna hape t'at iche n’atfwas. N'ow'etes ta nitakw
n'atfwas ta ihi wet matche nal ta, t'aytsi lawhay ta atsinhay iwoye lachumtes ta
ihi law’et ta hdpe t'uhyaj, tejta iche elh lachumet ta laha ihi, chi tewoye hin'o ta
tejta newache lachumet ta iwoye (Ministerio de Economia, 2020b).

Iche 16% ta hape Producto Bruto Interno' ta tilhejla atsinhay chumtes ta laj
lahaya ta lhamil iwoye, tafwaype m'ek ta tdlhejla n'ochumtes ta yenlhi
n'ochumetchal (13.2%) wet n'olhdk(13%). Ta n'otetshanej laha wet nal ta hap ta
matche wuj laha ta talhejla n'ochumtesna ta ihi Argentina (Ministerio de
Economia, 2020b).

Wet |lhamil ta Ihaytechaynej atsinhay lham n'ochute n'ochumtesna chi hape elh
ta law’et lheley nitiyalhamhi wok n'ochute t'at chi t'uye lhamilna ta ihi lhip ta
lhamil yen law’eta yamthilak iyhgj isej.

Ta ihi Argentina, ta Organizacion de las Naciones Unidas para la Alimentacion y
Agricultura (FAO), iche 50% Ihamil ta ihiche Ihipey ta atofwehld hupuy wet hépe
atsinhay ta lhamil yenlhi lachumtes ta télhejla honhat. Tetso thayej, iche atsinhay wet
lhamil ta lhayp’ajtej atsinhay ta n'otiyej kanhi hdap lawhay ta n'ow’eho honhat, inat wet
lachumethcal. N'okeyna ta iyej atsinhay ta talhejla honhat hape t'at ta chi hin'o lham chi
tachutshan ta n'oyen lawukwa honhat wet n‘ochumtes ta talhe Ihamil ta lhalew’etfwas,
m’ek ta n'oyene hin'ol hape t'at ta iche meyhey ta niyatey iwoye ta chi yen tichunhayaja
ta iche atsinhay. M’ekna ta talhettsiy hap ta tamenej ta lhamil ta atsinhay wet iche m'ek
ta chi Ihamil isakanej ta talhejla niyatey wet m'ek ta Ihamil isiyeja ta hape lakaywet.

" Producto Bruto Interno (PBI) hape m'ek ta yakalelhat m'ek ta tiydjo n'okdywet ta ihi Ihip ta hépe.

¢Suluj wok sulujfwaj?
¢Ha ahanafwaj ta latafwlhi?
¢Ha noayen hanafwajwoya?
:Chilatek lapayenn’oyehen elh ta ahumnek?

“N’okoyekna lahanhiyejt’ala, hin'ol ta
lakoyek”

Tet hap chi hape n'olhamtes is, ap lawhay pej ta hape wet
ap nalate pej wet nalejta ap iche ta ap natajo t'at. Mat
lham wet n'olhamtesna matche ta yakalelhat [hamil ta
noyen hapeya atsinhay wet hin’ol. M’ekna hape n'olhamtes
ta talhejla ta n'ow’enhathen n'oyhaj wet ap aytajchehen,
mat hape t'at m'ek ta wichi yen lhayhiya wet chi iche elh
chi tajo wet yen at lhameta tet hap chi hape m'ek ta is
alhoho.

¢Atsi ivhaj n'olhamtes ta hinalitpe ta lhayw’enhathen
n’oyhadj? ;Wet atsi m’ek elh ta notiyeji ta n'ow’enhat
atsinha haphilak laha ichufwi hin'o?




M’ek ta matche ta kalelhdj ta n'ow’enhat atsinha hape t'at ta n'otiyej m'ek ta dytajche ta
itone lateldythayaj, hap m’ek ta kalelhdj ta tatayhla m'ek ta t'uhawetej ta is chi iyej elh tsi
hape n'oelh ta matche ta lhamil iteldaytej hdape t'at atsinhay wet lhamil ta Ihayene
atsinhay. Hape t'at n'okatsayaj ta n'otiyej elh ta yakalelhat ta hape atsinhay wet Ihdy’e
lhip chi n'oyisej ta kalelhdj ta talhejla Ihdamet wet m'ek ta hape.

Ta matche ta nél ta m'ek ta niwawlhatahcha Ihamil, hape t'at ta n'otumtejchehla mehyey
ta talhejla m'ek ta elh ihi, wichi ta hdape, m'ek ta t'ekanyaj, lhip ta law’et, m'ek ta héape,
m'ek ta nélayeje ta hape lawitayhyaj lhay’'e iyhdj meyhey ta yisetpe ta m'ek ta newache
chi n'owolahaya m'ek ta t'uhawetej wet tajlhame ta wujpe ta chi ichek n'owolahaya
lhamilna.

Ley ta lhey Proteccion Integral ta iche tsi iwatldk newache m'ek chi niisa wet itihi lates
elh pej ta iwoye m'ekna ta itiyej atsinhay hap lawhay ta Ihayajejwetha iyhaj (N° 26.485)
n'olhenekna yakalelhat ta iche seis meyhey ta niisa ta n'otiyej atsinhay: m'ek ta tataye
t'isan, m'ek ta iwitdyen latichunhayaj, n'okayhn’'oyaj ta n'otiyej, m'ek ta isej ta n'owitayen,
m’ek ta nindlape ta n‘owoyeje wet n‘oniyatyajay ta niisa ta n'owoyeje.

M’ek ta tamenej ta iche wujpe lakeyis hap m'ek ta niisa ta n'otiyej atsinhay hap ta iche
m’ek ta n‘'oyen lhamyajayej ta talhejla n'otekanyajay wet n'olhamet ta iwoyek lawahy ta
hape wet n'otetshanpe tsi iche elh m'ek ta wichi ihi ifwalasna. Tewoye ta iche t'at m'ek
ta nal ta iche. Tet iwoye tdjna, nemhit iwoyek n‘oteldytej ta chi iche atsinha chi hin‘o ilén
wet yokwet ta ihiche n'osilatyajay ta n'oyokw n‘'okaynhoyaj ta tamenej, wet n'otalhtejla
n‘'ohumnhayaj ta n'oyisej nN'owak. Kamaj pitaj landyij iwatlak n'ohanche m'ek ta nech’ena.



Chi nawolheleya n'olesaynekhi, nachulho n‘oyatnhayaj wok nahoye n‘oyamkwuwet ta ihi
lhip ta n'otdjwek, m'ek ta yakalelhat ta atsinha wok hin‘c hdp m'ek ta yalelhatcha
n'oyhyaj: las’'u wok Iho ihi, atsinha wok hin'o. Ta hap ta atsi m'ek ta lhamya yamej
n‘amejen? Wet ha kalelh3j ta tdhesna yithatlhi m’'ek ta natin'amejen ta n'alhalehutwek,
wok m'ek ta Ihachumtes ta nawoye wok ta nalunhen.

Atsi m'ek ta yame m'ek ta naykalelhthen? M'ekna yame lhachumyajay wet m'ek ta
n'oyen n'amehen ta tdlho wichi wet hape m'ek ta lhamil iniwhich'oye chi nahape hap
lawhdy ta nech’e fwajya newchehen wet lhamil itdlhtejla tdjna: atsinha(lasu ihi),
hin‘o(lho ihi. Wet tdhesna hap ta nech’e n'otélhtejla n'ochumtes, n'okdywet, m’'ek ta lakey
yamthilak lhayw’enhen wichi wet lhay’e nilhokej meyhey ta iche ta n'otdlhtejla
n'otichunhayajna.

Hap ta tamenej ta kalelhdj elh ta atsinha wok hin'o tsi pajche wak'alh m'ek ta noyen
Ihamyajayej ta wichi yahanej ta talhejla iyhaj, law’et lheley wok n'ochufwenyajw’etes. Ihi
t'at n'olhamtes, n'ochufwenyajay, n'okeyis wet n'on‘ohyajay ta tahesna nal ta ihi honhat
ta wichi ihina, Ihaye ta ndmeje m'ek ta naw'en ta ihi lhip ta newhi, wet chiwoye
Ihalhdmet ta nameje n'okdywet wet n'okeyis lhay’e noniyatyajay ta ihi Ihip ta wichi ihi.

Ta talhejla tajna ta n'okalelhathen wichi hap ta hinélitpe ta iche m’ek ta niwaw’ulhahcha
ta iyej n'oyhyaj wet hdpe m'ek ta talhejla m'ek ta talhettsiy ta niisa ta iyej wichi ta lhamil
iyej law’et Iheley, ihi lachumajw’et, ihi ndyij wok ta elh yahoye Ihamil ta Ihayhutejwek
m'ek ta hape. Ta hape m'ek ta wichi ta |henek wet nech’e hdape m'ek ta iwoyek
n‘'oyahenlhi, n'ofwotej, wok n'oelha. Tsi hap ta tsilakhit'a lakeyna ta iche

N’on’ohyajej: hindlit ta w’awulhit’ahcha n'oyh3j ta lan’ohyaj ihi.
N'olhayajwetdlhamejen: yame ta lhayajwetdlhamejen wichi tejta atsinha wok
hin'o.

Ihihit'a ta ihi: yame ta iwoyek lawhaypej ta hdpe wet n'onecheynhi
n'otichunhayajna ta talhejla n'olhenyajay ta iche.

Kalelhdj Ihip ta ihi: talhejla wet n'otdlhtejla n'ochumwetes ta iyej wichi(n'ow’et
Iheley, n'ochufwenyajw’etes, n'ohusew’etes).

Tiydjomche meyhey: nilhokej meyhey ta talhejla n'oyhdj tejta kalelhajchehcha
meyhey ta iyej wichi, mek ta ihi, elh ta hape, laka nekcha, law’et, m'ek ta Ihayene
wet iyh3dj meyhey.



N’opakas wet m’ek ta n'ofwotej ta tilhejla m’ek ta hape hin'o
wok atsinha

Talhit'a kana ta n'ofwotej meyheyna ta télhejla ta iche hin'o wok atsinha. Tsilak at ta
natichunch'oye ta Olympe de Gouges wet Declaracion de los Derechos de la Mujery la
Ciudadana ta hape p'ante nekcha ta 1791 wok tajp’ante atsinhay tumey ta nisakanayej
chi Ihamil iwolakaniyata ta siglo XIX. Ta paj wet nech’e iche wujpe meyhey ta iche ta
tamenej ta iche meyhey ta nal ta iwatlak n‘'owo iyhaja.

Simone de Beauvoir
“El segundo sexo”, 1949.

“Atsinhahit'a elh ta iche: Ihayene ta paj. lhichet'a mek chi tamenej ta
yamthilak kalelhdj elh ta hdpe ta ihi lhip ta ihi; tajlhame t'at m'ek ta
n'oyameta iche ta ap kalelhdj t'at m'ek ta tdlhejla ta Ihamil iwunitej ta
iche elh ta hin'o ta nemhit iwolahaya atsinha. Tsilak m'ek elh yene elh ta
yakalelhat ta elh w'enhalhamej. Ta manyejtso hape tat ta hanafwaj
nech’e lhaykalelhdt ta w'enhalhamej. Iche mamses wet lhutshay,
tisanyajay ta tamenej m'ek ta ihi, iche m'ek ta n'oyen lachaya
n'otdfwnhayaj ta ihi honhat: tdlhejld n'otelhoy, notkweyey, khitak
n'olho wok nosu ta tamenej ta kalelhdj meyhey".

Eleonor Faur
“Desafios para la igualdad de género
en la Argentina”, 2008.

“M’'ek ta n'oydmeta lhamyaj hdpe t'at ta n'olhenyaj, khit'a m'ek t alhamya
ta hdp ta waw'ulho wichi ta ihi Ihip ta law'et(...) wet hap ta n'otdlhtejla
n'‘ochumtes ta ihiche n'ow’etes |hdy'e ta n'owelnhat n'okdywet wet ta
n'okalelhatchehcha n'on‘ohyajay ta iyej atsinhay wet hin'ol. N'olhenyajna
ta talho wichi wet m'ek ta hdpe elh y wet lakey ta |hayajejwetad iyvhaj
yakhajyen m'ek ta tamenej ta w'enhalhamej atsinhay wet hin'ol wet elh
tefwaji kalelhdj m'ek ta noyen lachumweta lhay’e ta kalelhdj lawahy ta
iwoyek |Thamtejej m'ek ta ihi law'et lheley, lachumajwet, lhip ta ihi,
n'oniyatyajw’et. Ta tetso wet nal ta m'ek ta iche wet iwohiyet'ak najaye
m'ek ta t'uhawetej ta atsinhay wet hin'ol ihi ta hdpe elh ta laha ihi wet
iwatldk n'ow’olahaya haphilak nilhokej ta nilhoke m'ek ta elh tefwajpeji
lahuminche ta ihi wet newache m'ek chi itone lalhaklhi®.




Luciano Fabbri
“Apuntes sobre Feminismos y construccion
de Poder Popular”, 2013.

“Ilwoyek nakalelhat, athana, ta m'ek ta yame hin'o wok atsinha talhejla
Ihamil ta kalelhdj m'ek ta hidpe (3p Ihamilna pajche w'ak’alh ta yokw ta
hin'o wet atsinha khit'ak lhamyaj tsi talhejla wichipej ta iche latichunhayaj
ta iche ta vyiwitej m'ek ta lhamil lakeyis ta w'enhalhamejlad iyh3j),
tilhettsiy(lawhaypej ta hape wet dp iche ta n'ow’oelha n'otichunhayaj tsi
elh pej m'ek ta iche) wet tdlhejla ta n'olhaylhahat Ihamhiche( m'ek ta
tamenej ta iche hin'o hdp ta iche atsinha, wet atsinha iche hap ta iche
hin'o tsi lhamilna hap ta iwatchelahila yamthilak kalelhaj ta elh tefwaji ihi
ta hinalit ta isej elh)”.

Judith Butler

“Deshacer el género”, 2006.

“Chi n'ohanej ta meyheyna hdpe m'ek ta télhettsiy m'ek ta n'oyameje
mek ta lhayajej elh, ta n'otalhtejla mek iyej t'isan, wet hdpe m'ek ta
lawhay pej ta hape wet elh m'ek ta hdpe tsi talhiye'ta n'oelh t'isan chi
iche atsinah wok hin'o™.

Joan Scott
“El género: Una categoria atil
para el analisis histérico”, 1986.

“M'ek ta tamenej ta iche n'okalelhthayaj ta hape tat ta nech'e wichi
lhaylhahatlhamhiche yamthilak kalelhdj iyhdj ta lan'ohyaj tafwaype
iyhaj”.

Julia Serano
“El privilegio cisexual”, 2007.

“Iche wujpe n'amil ta Ihatichunhayaj yameta ta olhaynalit
ta ohdpe atsinha wok hin'o hape ta m'ek ta iwatlak owot
tamseka tsi kalelhdj ta elh iche wet nichatihcha ta hape elh
ta hin'o wok atsinha wet iwatlak itetshan iyhdj ta pajche
iche yamthilak iten lhamilna wet hdpe mek ta
nitchuttshana ta elhpej iwoye ta hapta ta lhamya wet
hape m'ek ta iche tat n'olhdklehyaj ta i'pe yamthilak elh
nichatho m'ek ta lhamya ta hape. Ta kalelhajen atsinhay
wet hin'ol tdlhejla ta iche iyhdj ta iwoye lhenyajay ta
inityen chi notchahuye. Chi iche elh chi kamaj iche m'ek ta
nhanayej ta talhejla tijna is chi tsilak ta itetshan ta matche
ta ilafwel ta n'okalelhathen atsinhay wet hin'ol wet
yokwet iche t'at. Tsilakhita tdjna ap te iche tat m'ek ta
noyokw elhna hapkhila tijna lakeyis ta iwatlak iwoye tsi
nottaye chi lham ta tatshupiye m'ek ta ilate ta lham ta
yahuminchek hdpe tsi hape m'ek ta lak3jyaj talhe. Tej chita
w'aw'ulhit che chi iche m'ek chi nawoye ta chi tetso tsi
kalelhdj m'ek ta n'awatlak hape elh tefwajpeji ta n'aw’en
tsi kalelhdj wet thakajay Ihatichunhayaj ta natiyej iyhaj tsi
nokw iche atsinha wet hin'o tajlhame. Nilhoke] namil ta
tetso m'ek ta ihi lhatichunyaj chi iche lawhady chi
natetshanlhi pej chi hape m'ek ta matche ta Ihatichunhayaj
wok natenche m'ek ta pajche iche wet tejta
naw'enhalhamejla m'ek ta iche pej ta hdp ta chi nen
lhatichunhayaja”.

Mauro Cabral
“Si yo quisiera” (extracto), 2007.

“Chi olhamhik owatlak oleyej ta ohape elh ta talhej kanhi hap ta hin'o
wok atsinha ta tamenej wet olhayene elh ta lawuk m'ek ta Iham ta
lhayene. Ohapehine elh ta lawukw m'ek latdafwnhayaj ta talhejla m'ek ta
elh Ihayene: hap m'ek ta laha ihi. Wet ohdpehine elh ta ilate ta lham t'at
ta lhamet m'ek ta tilhche lhayhi ta yiwitej elh tefwajpeji m'ek ta
Ihayene wet nemhit olathiyene chi nal ta owetahayaj ihihla m'ek ta
naleyeje elh. Tsilakhinet ta hin'o, elh ta chatej ta niisa m'ek ta iwoye wet
ap kok'aye ta nalpe.

Hin'o. Cordoba lhele. Lho ihi. Hipe, lhey ta lhamya. Kalelhdj. Chi
n'otilhkanlhi. Ch'amhas. Otamsek ihi, latamsekis ihi. Latamsekis ihi lhamil
ta t'ekhaye Lawukw, wet te olham, olhayej lhamil. Chi owatlak owo elha
m'ek t aolhamyajej wet newache elh chi yahanej, otisan,okajyaj ta olham
ta ow'en lapeyak ta hindlitn'oyej. Iwohiyehiyet chi nemhit olhayene m'ek
ta ka ohapeya wet nech'e onalit ta ohin'o, tsilak ta ohin'o, wet ohadpe |hip
honhat ta atsinhay wet hinol niyateyej. Chi owtlak tetso wet okalhi t'at.
Tha hap ta owathit’ahla”.

Lohana Berkins
“Un itinerario politico del travestismo”, 2003.

“Olhamil ta olhayene atsinhay wok hin'ol hdp ta olhamil t'at ta oyenlhi
m'ek ta olhamil ta ottayejla m'ek ta pajche n'oyokw iche ta tilhe m'ek ta
wichi yen |hamyajayej. M'ek ta olhamil owen ta iyej wichi hdpe t'at ta
itélhtejla ta elh lhipey ta yakalelhit chi hin'o wok atsinha ta nech'e lhamil
yakalelhdt m'ek ta hape elh, m'ek ta elh yahanej, m'ek ta t'uahwetej chi
elh yenlhi, m'ek ta lakey ta iyej elhna wet chi hdpe elh ta t'uhawetej ta
ivej ivhdj. M'ek ta kalelhdj hape t'at ta iche elh ta lho ihi wet lasu ihi
tdhesna hdp ta noyittej elh ta hdpe. Wet ta iche elh ta iwo elha mek ta
hape wet nech'e n'ondlitej meyhey ta yamthilak yahanej ta hap ta
iwelanhat m'ek ta lhamyaj ta iche hin'o wet atsinha”

M’ek ta n’otsetanhi

- Sexo = Género

- Género = Mujer

"Matche ta inulhamhomche m'ek ta n'oyameje hin'o wet atsinha wet
lhamil ta matche ta yahanje hape lhamil ta kalelhéj ta iwolahaya
atsinhay, tsi chi wet athafwaj ta, newchehen wet kalelhaj t'at ta
naatsinhay, iche nolhamtes ta yakalelhét ta iche atsinah wet hin®o,
talhettsiy wet yakalelhat m'ek ta t'uhawetej ta is chi ieyj elh tefwaji”

Dora Barrancos (2004)

Talhettsiy, ta iche n'olhenyajay ta n'ot'ukwe meyhey ta n'okalelhat p’ante ta pajta
ifwalasna kamaj iche t'at tsi hdpe m'ek ta nilhokej wichi t alhamil yen lakeyisa wet
n'oyokw lhamyaj tajna. M'ek ta hape hap tajna: iche hin'o wet atsinha, n'olhenyaj ta talho
n'okeyis wet nN'ochumyajay ta tamenhiyeja chi kalelhdj m'ek ta noyen lakeya hap lawhay
ta wichi Ihaylhahat lhamhiche wet ta Ihayw’enhathen tsi elh tefwaji iche m'ek ta ihi. Taj
p’ante 1975, Gayle Rubin(1975) yakalelhat ta iche m'ek ta tiydje n'ochumtes ta talhejla
n'olhenyajna ta hinalit atsinha wet hin'o: Hape n'olhenek ta yakalelhthen atsinhay wet
hin'ol lachumtes ta iwatlak elh tefwaji yenlhi tsi hdp ta lachumet. Tajna matche hinalitpe
atsinhay wet |Ihamil ta |hayen atsinhay lateldaythayaj ta ihihla meyhey ta pajche
n'owaklhatej elh tefwaji ta hapkhilak lachumet.

Meyheyna khit'a m'ek chi elh iwoye ta nhanayej wok yene m'ek ta wet iwoye t'at tsi tdjna
talhe ta iche lhamil ta n‘on’hyaj, ta t'ukwe chi iche iyhdj ta nemhit laha ihi, m'ek t at'ukwe
hape chi atsinha ildte ta w'et atsinafwaj t'at (latichunhayaj yenet chi chi laha ihi, iwatlak
lhachowej ihi, hdpe elh ta n'oko) wet mat hin‘oc wet lham hin‘o(takajay, yahan meke;j,
yahanej ta tachumlhi, hdpe elh ta t'otle t'un) wet dp kalehaj m'ek ta kahdpeya, m'ek ta
kalhamyaja, m'ek ta iwatlak newache: m'ek ta n'oelh ilate ta yahuminche chi hape wet
m’ek ta Ihayene ta itone laké&jyaj wet hdpe m’ek ta w'enhalhameijla m'ek ta lhamyaj?.

Talhe ta nech’e iche m'ek ta w'enhalhamejla hap m'ek ta pajche ta inupha n'olhamtes,
n'otitshay, n'okeyis, n'ondlthayajay, n'olhenyajay, wet m'ek ta wichi iwolahaya ta
Ilhayajwetha lhamejen ta ihi lhip ta ihiwet nech’e iche meyhey ta aiteschehen ta iyahj
itayhte Ihamil w'enhalhamejla iyhaj.

Tajna nalehi nilhokej lhipey ta iche m'ek ta n‘'oyenhilhi meyhey ta wichi nech’e tajwek ta
lhamil yahoye Ihipeyna wok ihi(law’et, lachumwet, n'ochufwenyajw’et). Ap te w'awulhej
ta ap iche m'ek ta nech’e ta talhejla m'ek ta wichi hiw’en ta ihi honhat, m'ek ta nech’e ta
wichi yen chufwenyaja. Wet nech’e nal ta m'ek ta n‘oyokw lhamyaj hape t'at m'ek ta iche

2 Meyhey na iche tsi talhe lhamil ta lhayhutwet wet tatayhla chi nowolahaya m'ek ta nech'e iche. Wet
nech’e inupha n'olhdmtes iwolahaya wet yakalelhatcha. Ap te, yakalelhat ta Ihamilna iwohit'a lahaya m'ek ta
n'otdlhtejla ta tsilak ta iche hin'o wet atsinha ta ihi lhip ta n‘'oniyatyajw’et wet chi w'enhalhamejla Ihilna wet
nemhit laha ihi hap ta tamenej iche iyhdj ta yakalelhat ta iwatlak nolehatche lakeyisna tsi tsilakhit'a ta iche
tajna (Flores, 2005; Saxe, 2018).

ta iwitdyen wichi tsi iwawlhathit'ahcha tajlhame ta nech’e nal iche Ihamil iyhgj itiyej
kanhi.

Ta niwawulhahcha wichi wet Ihday’e m'ek ta Ihamil hiw’en tédlhejla ta talhettsiy ta hin‘ol
ta lachumet ta itetshan iyhdj lhayen niyateyayej iyhaj ta kahdapek tewoye lhamil ta
fwetaj laha ihi ta matche iyhdj yen kw’'enkaya hape atsinhay wet iyhdj ta Ihaytechayne;j
atsinhay. Wet ap te nilhokej meyhey ta n'oyenchelhi ta talhejla n'octichunhayajna ta
hin'ol laha ihi ta tafwaype atsinhay tsi Ihamilna matche ta nal ta ichufwi iyhdj ta ihiche
n'oniyatyajw’etes.

Nech’e n'ofwotej, elh m’ek ta n'oyameje
hin'o wet atsinha

Tichunajaye Judith Butler, ilesay’ej p'ante |henek ta yame I|hami ta
tatayejlamhildhen m'ek ta hdpe ta hino wet atsinha (2018), latichunhayaj
yame meyhey ta hdpe hin'c wet atsinha ta t'unlak nilhokej lhami yen
tichunhayaja m'ek ta wichi ydmeje m'ekna:

“Chi hape m'ek ta newache chi elh iwohla elha ta ydme hin'oc wok atsinha
héap n'olhenyajna ta tédlho wichi keyis ta lhamil yakalelhatlhi elh ta atsinha
wok hin'o, ndlej ta hdn at ldk tetso(..) chi tetso wet nemhit iwoyek
n'ot'ukwe m'ek ta nech’e ta ydme m'ekna tsi kalelhdj ta hdape m'ek ta
wichi ydmeje ta is chi tetso ta n'ow'olheya lhamilna. Iwohiyet'ak tsilak
m'ek ta n'otetshaneje ta télhejld wichi keyis ta yakalelhat tefwaji m'ek ta
hépe hin'o wok atsinha tajlhame ta is chi n'olhokonphd meyhey ta
tamnhiyeja chi iche elh ta kalelhdj ta hdpe atsinah wok hin'o. T& téalho
tajtso, wet elh ta hin'o wok atsinha talhiyet'a ta Ihayjajej ta hin'c wok
atsinha; tajlhame ta m'ek ta kalelh&j hape t'at ta n'olhdmet ta n'oyameje
hép ta tamenej ta kalelhdj ta iche atsinha wet hino wet nech'e &p
n'oyuytho meyhey ta talehjlé noniyatyajay ta iche elh ta lanohyaj
tafwaype iyhdj”.

Hap lhamna, hape elh ta Ihaychufwenej meyheyna, yame ta khit'a chi ta elh
Iho wok lasu ihi ta ykalelhat m'ek ta hdape wet m'ek ta hape ta ihi ta iyhgj
tatache. M’ekna hape t'at m'ek ta wichi ta lhenek tsi lhamil iwatlak iche
n'olhdmtes wet n'otichunhayajay ta talhejla elh ta atsinha wet hin'o lhay'e m'ek
elh tefwaji ta is chi hinélitej iyhdj yamthilak nal ta hape elh ta atsinha wok
hin'o. Butler, yame ta n'oelh hape atsinha wok hin‘'o hape ta yakalelhat elh.

Talhe ta nech’e elh iche, nalhalechiyheltej m'ek ta pajche wak’alh ta n‘oyokw tdjna hap
lakey wet m'ek ta laha ihi hape tajna wet ihichet'a elh chi iwohiyelak iwoelh wok tumey.
n‘atfwas tenkay, lawuyhyajay wet latsityhawos, lhey ta tumho n'ochufwenyajw’et, m'ek
ta hape ta iyej law'et lheley wok iyhaj ta ihi lhip ta ihi, matche t'at ta yakalelhat m’ek ta
hape wet lachumet ta hdpe atsinha wok hin'o.

N'ohoyen atld, m'ek ta n‘'ohanej ta talhe n'ochufwenyajw’et wet iyhaj ta hape elh Ihokwey,
nahanej wet dp n'en lhachufwenyaja wet hdape m'eknta lachumyaj, lhatichunhayaj wet
m’ek td naw’eneje ta wujpe meyhey ta talhejla hin'o wok atsinha. Wet nech’e n'okajyen
m’ek ta hape atsinha ta n‘'owatlak w'enhalhamejla hin'c wet m’ek chi hape chi hin'o ta
yenlhi wet nech’e n‘owolahaya ta n'ofwayhatpe m’ek ta atsinha Ihenek.

M’ek ta Ihamyajej wet n'ohoyenla hape t'at ta lhip tefwaji ta iche atsinhay wet hin‘ol ta
m'ek ta matche wet notayhetwek, yiwithit'alhamhiche, yakalelhat elh tefwaji lachumet
wet itdyhat wok hip'ope m'ek ta elh iwoye ta w'enhalhamejla iyhdj. M'ek ta elh tefwaji
lachumet talehjla m'ek ta nilhokej lhamil iniwhich'oye tsi hape m'ek ta lakey, tajtsot
nemkoyhyaj ta hit'unhet m'ek ta hiw'enhat elh ta hape atsinha, wet nech’'e yakalelhat
lapesey wet ta lhayuytho meyhey ta iche ta ihi lhip ta wichi ihi.

Meyhey t& tamenej ta iche atsinhay wet hin'ol hdpe lapeykas, notittshay wok
n'otichunhayajay ta pajche wichi iwolahaya yamthilak hdpe m'ek ta n‘oyithatejlhi elh wet
nech’e n'oyene elhna ta hdape n'oelh. Tajna hap ta kalelhdj m'ek ta elh Ihayene wet nech’e
hape elh ta yakalelhat m'ek ta hdpe lawatshancheya;.

Hin'ol wet n'otajej lachumtes ta matche ta iche nal ta iche m'ek ta lhamil yenlhi tsi
n'oyokw lhamilna hap ta lachumet wet t'uhawetej chi tachuma m'ek ta tewoye chinajt’aj,
wet iche Ihamil lakaha ta naya. Ta tetso wet tet iwoye ta pajche pej n‘oyame ta tsilak
hin'ol ta Ihamil isakanej m'ek ta laha ihi. Mat atsinhay lham tsilak ta n'oyen lachumeta
m'ek ta tewoye ta n'oyok iwatlak t'uye lales, icheyhelit n'atfwas, is chi iwolachufwenyaja
wet iwoye t'unyaj ta itiyej n‘atfwas, mamses wet lhutshay wok kalelhdj ta iche elh ta
lakaniyat.

M’ek ta lhamil lachumet:

talhejla wichi ta iyej lakeyis

m'ek ta elh tefwaji yahanej

talhejla m'ek ta iche wet n'ow’oelha

pajche w'ak'alh, itenche wet itechaynej m'ek ta yahanej ta
hap ta wichi iwatlak hape tsi pajche n'okalelhat ta hape

Tahesna ta hape m'ek ta elh hape hap ta pajche wichi yakalelhat, pajche
n'owaklhatej ta is chi Ihamil iwoye, m’ek ta n'oniwhich’oyek elh iwoye tsi
hap ta lhamya ta nowatlak tetso, ta matche ta tetso hape lachumtes ta
iwatlak iwoye wet talhejla tajna hape m'ek ta iyej:

N'otiyej m'ek hiw'enhat wet 3ytajche chi niisa m'ek ta
lachumet.

Iche meyhey ta chi nowahnej chi tachuma.

M'ek ta lakey hdpe ta iche hin'o wet atsinha.

Chi atsinha wet nonityenej chi n'oko tsi hap ta lakeypa.

Iche lapes nowahnhayaj ta ta talhejld n'ochufwenyaj ta
yame hin'o wet atsinha.

Iche latelaythayajay ta télhejld ta atsinha.

N'oyene elh ta lawitdy tilhejld ta lhaykalelhit.

Iche ta nemhit nowatl3 ta ihi lachumet wok law’et hidp
ta hin'o wok atsinha.
Chi n'ot’amajej hap ta lhayene atsinha wok hin'o.

M’ek ta ihiche n'osilatyajay ta yame hin’o wet atsinha

M’ek ta hdape n'olhamet n'dayhday wet m'ek ta n'ondlit ipayenpha m'ek ta nal ta tatayhla
m’'ek ta w'enhalhamejlda m’ek ta pajche wichi yahoyenejla ta hape hin'o wet atsinha. Chi
te ta tetso? N'otihi lahis m'ek ta matche ta n‘owatlak iche ta yame m'ek ta iche, n'oelh
wok m’'ek ta n'ofwellhi, ta n'okdjyen m'ek ta matche ta n'owatlak iche wet nilhokej wichi
ta yahane;j.

Hap tdhesna meyhey ta iche pej ta hindlit m'ek ta n‘'oydmeje hin'o wok atsinha ta
n'otihiche n'osilatyajay ta iche nilhokej ifwalas. Ha iwoyek n'owo elha meyhey ta
n'oyameje?

“N’oniyatyaj ta DD laka niyat tsinha matche ta wichi iyahen tsi
law’uy ta itilhamej ta tamenej”

“Matche ta is m'ek ta tres atsinhay wet dos ahantses nilhokpe”

“Atsinhay imalht'it’awek lawhay ta tachumwetha tsi t'unldk hape
elh ta is ta n'oko”

“Atsinhana yahumin etey vyakatihiche wet yamtajfwasen!
N’ow’'enn’aji ta lhay’e lasuhfwa”

“Nech'e ta iche: iche athana elh ta lhayene atsinha ta nech'e
isakanho ta niyat”

“Thutsa ta n'ow'en lapitsek iyej mat n'okdjyaj ta n'oweskatej
honajchemattso™

“Osej ta iche okalay'is ta lhayen atsinhaya ta tach'otejn'oye m'ek
ta olhayene” iwoyetso elh.

“Nochufweyajwo ta lhayene atsinha: n'ofwchalis wet niyatey
t'unldk n'otetshanlhi nalejta isilhit’a”

“SP ta n'owenhatejla iyhdj wet nemhit tamajej lawuyis wet chi
lhayenlhi”

“JP katsinha matche ta n'oyamejlhi tsi matche lawuyis hap'akche
Ihamethilat chi iwoye elh ta yamlhi”

“Chihanej chi tetso olham”

“Olhatsot otukwe chi wichi iwo ohaya”

“Nilhokiyejt’a chi nafwitses”

Chi natichunejlhi ta chi olhaylhahtej oiyhaj hap ta matche ta nal
ta iche okeyis ta hinali ta owathit’ahla elh tsi iche m'ek ta ow’en
ta w’enhalhamejla m’ek ta pajche ohanej ta hap ta lakey ta
notihiche n'ochumajw’etes ta ihi Ihip ta wichi yen law’eta wok
iyej wichi ta Ihayhutwek. M’ek ta ap nal hap ta iche iyhgj ta
tumej ta iche iyhaj ta lhayen niyatayej nilhokej meyhey ta tatayej
ivhaj tsi nal pajche wak’alhej ta hap ta n‘oyokw t'uhawetej chi
tachuma n'ochumetna. Ha hanej t'at ta tetso m'ekna, ha
t'uhawetej t'at chi kamaj iche tajna?

Lhamil ta matche ta nhuminache tahesna hape Ihamil ta hiw’en
ta nemhit Ilatamsekej laniyatyaj ta ihi, iyh3aj ta tetso
latichunhayajay ta hape lhamil ta Iahoyenla m'ek ta n'owoyeje
wet ta |hamil wet m'ek ta ihitso ta nech’e |hamil ithatho ta
Ihamyaj wet chi ihichek tumhiyela.

M’ek ta iwotesa ta n‘'ow’en ta in'amejen talhe elh ta ihi lhip elh.
M’ek ta iwatlak natyatshanejlhi hape t'at chi iwoyek n'awo elha
lakey ta niwinamhihen yamthilak newache elhpej chi natiyej

kanhi wok iche elhpej ta inupha lawakw.

N’owchahyaj, n'oniyatyaj, n’owujyaj, hin’'ohyaj
wet lakeyhit’a

“Hép ta télhe ta nowolahaya nofwchahyaj, ta iwatlak nilhokej meyhey ta itetshan, niyatej, wet
tekhaye ta chi nitdkw wichi, lhachowej wichi ta iche, hdpe t'at lhamilna ta ichufwi lan'ohyaj ta iyej.
Héape tajna m'ek ta télhejla lham lan'ohyaj ta iyej ta lhamilna hiw'enho”.

Virginia Woolf (1929/2019)

N'ofwchahyaj, hap m’ek ta tdlho n'otichunhayaj ta talhejla ta iche m'ek ta ihi wichi ta
iwuntej atsinha m'ek ta lajlahaya, “Politica sexual” ta atsinha ta Ihey Kate Millet(1970)
ilesayen p'ante.

Wet yithatlhi m'ek ta hape:

e Hape n'olhenek ta kalelhaj ta tsilak hin'ol ta isakanho m'ek ta is ta ihi
n‘'ochumajw’etes ta tafwajpe atsinhay ta ihi lachumet.

e Hape m'ek ta n'otichunhayaj, n'ot'ekanyajay ta hit'unhet wet itihit ta ihi m'ek ta
ichena (Millet, 1970).

M’ekna wet khit'ak hdpe m'ek ta ihit ta ihi, nekcha pej ta hdpe wet ap elh m'ek ta n‘oyen
lakeya, iche ta n‘'ow'oelha lhimpaj lakey ta hdpta iche m’'ek ta ihit ta ihi. Lhamil ta ichuttej
ta tumey meyhey ta hdape atsinhay wet lhamil ta Ihayene iche n'onchulho m’ek ta Ihamil
tumey wet talhi pej ta elh m'ek ta iche. Tejta tetso ta hdp ta kamaj m'ek ta wichi
yahoyenla wet yen lhamyajayej kamaj ihit ta ihi wet ap n‘oyapilhaye t'at ta hape n'okeyis,
n‘'ochumtes ta talhettsiy ta wichi ihi.

Chi manyej? N’owchahyaj lhaynechaynhipej ta ihi n’olhametyajay wet
n'okeyis ta ndlayeje n’oyhaj hap ta:

Mek ta hipe hip n'okeyis, n'ochumyajay,
n'otichunyajay, n'oldkwyhenyajay, n'otetnhay,
n'olhdmtes, m'ek ta noyen lhamyajayej m'ek ta hipe.
Hap m'ek ta kalelhdj ta noyenlhi ta pajlatha iche elh ta
nemhit w'awulhi elh wet iche elh ta lan'ohyaj tafwaype
elh tsi hdpe elh ta hin'o wet atsinhay lhay'e iyhdj ta
Ihayene ichufwi lan'ohyaj. M'ek matche t'at ta
n‘onityenej chi nilhokej ta iwolahaya n'olhenyajna.
T'ufwlhache ta hinalit ta ihi n'ow’et
Iheley(lafwchaflales, hin'oflachefwa) wet nech'e yajte
m'ek ta ihi wichi ta iche ta tatayhld m'ek ta t'uhawetej
chi elh isej tsi laha ihi.

Iwohit'a lahaya wet iwathit'ahla n'olhdmtes ta talhejla
m'ek ta elh hiw'enhat ta yameje atsinha wok hin'o tsi
kalelhdj m'ek ta lakey.

Atsinhay wet lhayen atsinhaya matche ta m'ek ta
yakatej ta tilhejld m'ekna hdpe t'at chi iche n'otdnhayaj.
Tajna iche iyhdj meyhey ta lhayej, w'enhalhamej m'ek
ta tiydje atsinha ta p'alitsaj ta tdlho lhip elh ta chi
tewoye elh ta hiw'en m'ek wok nal ta yahan mekej, wok
ta n'otetshan atsinha ta yahoye kachaw'et ta
hich'otshan ta chi tewoye m'ek ta n'ow’'oyeje elh ta
Ihayene atsinha.

N'ofwchahyaj yakhajyen ta hin'o hdpe elh ta nilhokej m'ek ta télhe wet hap ta tamenej ta
n'otalhtejla nilhokej meyhey. M'ek ta tamenej ta iche meyhey héap ta isej m'ek ta hin'o ta
lahanyhayaj ihi, wet yahanej ta yakancha meyhey, yahanej lachumet, m'ek ta iche p'ante,
m'ek ta lakey ta iyej m'ek tefwajpeji yamthilak iche m’ek ta talhejla m’ek ta nilhokej wichi
iwatlak iche ta tataye nilhokej lhamil.

Tet iwoye tdjna, chi natichunejlhi m'ek hdpe n‘ohanhayaj ta talhejla m'ek ta ihi
kachaw'et, n'aw’en ta m'ek ta matche ta kalelhdj hap ta tsilak hin‘o ta matche ta nyen
tetshanekayej m'ek ta iyej ta télhejla t'isanyaj (tet iwoye ta n'oyokw elh ta t'otle t'akasit
ta tsilak at hin'o t'isanyaj ta n'otetshanej tsi n'oyokw hép ta laha ihi). Ap te m'ekna
kalelhdj ta ihi t'at n'olhayhi ta nilhokej ifwalas ta pitsaje ta tumho wichi, ta n‘olhamtes ta
matche ta n'ochmyenlhi hape t'at ta téalhejla hin'o ta n'ow’'olheyisa meyhey, n'oyithathlhi
m’'ek ta iche ta n'ot'ukwe t'at ta pajtha atsinhay wet Ihamil ta lhayene atsinhay nemhit
nal ta ihi wichi.

Matche ta lakajyhayaj ihi n‘otichunhayajna ta yakhajyen hin‘'o hap ta tamenej ta noj m'ek
ta talhejla atsinha, nemhit iche elh chi yen lhameta, m'ek ta Ihamil yen lakeya hape t'at
ta nilhoke lakeyis ta hip'op’e n'olhdmet ta pajche wak’alh. Wet nech’e ifwelpha m'ek ta
nech’e ta lhamil yame ta matche ta is wet hape m'ek iyhgj itenche.

“Oyithila amho m’ek ta manye;j” iwoyetso...

Ta ihi lalesaynek hi “Hin'ol ifweln'oho meyhey” (2015), n'olesaynewo ta lhey Rebecca
Solnit yen tichunhayaja m'ek ta hin‘ol yen lakeyis ta t'ukwe chi nN'owujyenej ta hin'o hape
elh ta yahanmekej wet Iham ta n'ohanyaj tdlhe wet atsinha hape elh ta n‘ochufwenek.

Rebeca Solnit
“Los hombres me explican cosas”, 2014.

“Hin'ol y'ithatn'oho meyhey, ifweln'oho wet ifwenho iyhij atsinhay, tejta
yahanej at thayej ta ohanej wok chi namtafwelche m'ek ta yame. Iche
hin'ol ta tetso. Atsinhay yahanej m'ek ta oydmena. Hdpe ta elh
Ihaych3jlhi ta tamenej ta athapej meyhey, ta iyej atsinhay ta talhejla
m'ek at ta hape, hap ta tamenej ta atsinhay nikalhahi chi yamey m'ek ta
lhamil latichunhayaj tsi yahanej ta nitsilakhiyat chi ihichela chi
n'otchahuye ta fwetaj lhamil yame latichunhayaj; m'ek ta lhamil ihi ta
ihichet'alak namejpha latichunhayaj w'awulhi elh ta chi law'et lhip ta
wichi ihina ta hape honhat."

Ha iche pej ta chi lakalhik Ihame m’ek ta atichunhayaj tsi
lan’'owayek n'ofwon amej? Ha iche n'opakas ta matche

n'owolahaya? Ha w’enhit lhip chi newahi?

M’'ek ta hap'akej n‘'ofwchahyaj hap ta iche hin‘o. Hape t'at ta noyene elh ta hin'o ta
matche laha ihi ta tafwaype elh ta atsinha, tsi lho ihi wok iche Ihipey ta nal ta
lakajnhayaj ihi, wet atsinhay lham m'ek ta iyej hap ta hinalitpe ta laha ihit'a. Hap ta
tamenej ta yaje m'ek ta Ihamil Ihdmet ta chi n'ow'olahaya. Hap ta tamenej ta, Marlene
Wayar (2018) yame ta m'ekna ta hdpe n'ofwchahyaj wet latayhafwa m'ek ta
w'enhalhamejla: “M’ek ta hédpe elh télhejla m'ek ta olham ta otichunhayaj:
ohuminhichet'ak ohape elh ta w'enhalhamej. Elh ta yakalelhdat elh ta y'ulhenl3,
n'owayhld, hdpe ta talhejla n‘'ofwchahyaj, tdjna iton namehen ta oyenlhi elh ta nech’e

iche dos onowayhyajay: onowayek tatday m'ek ta osej wet n'osakannoyej ta n‘owathi
m’ek ta oyene elh”.

Hap ta tewoye, ta n'oyametha atsinhay wok ta lhayen atsinhaya wufwit'ak yahanej
iwoyneja chi lham t'at chi t'ukwe lanayij, iwohiyet'a lhamtejej n‘'oniyatyajay, khit'a elh ta
yahan mekej wet iwohiyet'ak niyatej n‘ochumet. M'ek ta wichi yenek hape ta t'umho
Ihayhi, tumhomche n'osilatyajay nayhay, ihiche m'ek ta tdlho wichi wet Ihay'e ta ihi
law’etes. Chi nal atsinha ta ihi Ihip chi hdpe wet iche ta chi n‘'oyeney at m'ek chi hape,
n'ot'ukwe chi n’indla m'ek ta niisa wet m'ek ta is ta iwoye, ap te m'ek ta n'oyene hap ta
Ihamil ta lates m'ek ta niisa, ap n‘'oyokw hapet lham.

O

N’olhamtes ta yameje elh ta hin'o

N’olhdamet wet ta n’onilit, n'otichunhayajay, ta n'oyen hapeya
landyij yamthilak nech’e elh pej iwoyek Ihayt'ot’aho elh chi hipe
tsi isej ta iche Ihamet ta hap ta dp te tdhesna kamaj hape t'at ta
n'ochumyene ta n'owatlak nittdaya ta n'owatlak atsinhay nemhit
laha ihi wet nemhit nal.

Ahdntsaj wet atichunhatsaj Nancy Fraser (2011) yame ta ta
“newache chi n'oldte atsinhay pakas ta nil ta hdape atsinhay wet
tumho n'olhayhi ta n'oyamejlhi pej khit'a m'ek chi laj lahaya,
yameje t’'at ta matche ta chi iche m’'ek chi n'otetnekej ta iche
atsinhay ta lhayej hin'ol tsi iche m’ek ta lhamyajej ta yamthilak
hinalit m’ek ta iyej Ihamil ta Ihayen hin’ola”. Ha n’atanpe ta is chi
honhat ta nilhokej namil ta newhi?

Ifwalasna, m'ek ta matche ta n’ofwotej hidpe t'at n'olhamtes ta
n’ochumyenlhi. Nemhit n'ohuminche ta n’oldte, nemhit nalej chi
hdpe m’ek ta n'oyokw hdpe, tewoye tdjna ta “m’ek p’ante iyej
hin'o” wok “lhaw’et fwchalis”. Iche ta matche t'at ta chi
n'owatldk n'olhdte, lhamil t aihi lachumajw’et wok hap wichi,
tajlhame ta elh pej ta iwohiy’e lhamet chi hape tha t’ichun t’at
ta nitichunejlhi atsi n'olhdamet matche ta y'iwitej m'ek ta
iwolheya, hdpe lhamil ta t'unldk lhamet hindlitpe ta ihichet’a elh
chi hdpe chi t'unlik ialhoye.

Reikuave hChi lawatldk lhdy’e lhip m'ek ta lahanej, is chi latetshan *(Re)
Nombrar. Guia para una comunicacién con perspectiva de género” de la

coleccion Recursos para la Accion.

Ta itoyney atsinha-hin'o wet ta w'enhahiche

N'ofwchahyaj |hip t'at n'onafwtsenyaj ta n'otiyej atsinhay. M'ekna iyej hin'ol ta hinalit ta
niwathahla atsinhay, wet m'ek tatdlhejla atsinha wet nilhokej lhamil ta lhayp’antej
atsinhay wok iche m'ek ta iwoye ta w'enhalhamejla hin‘ol.

M’ek ta Ihamilna imenyenej hap tahesna:

e Lakajyhayaj ihihit’a atsinhay: atsinhay m'ek ta lhamyajej hape t'at ta t'isanis
matche ta ndl ta chi takhajayhen, m'ek meyhey t'at, t'umhit’ahld m'ek ta
aitajche.

e Lach'owej ihihit'a atsinhay: atsinhay wet khit'a iyhdj ta iwoyek Ihamil
itetshanche m’ek ta talhejla lakeyis hap ta m'ek chi iwoye wet iwoye t'at wet
itone hin'ol m'ek ta niisa.

e Lahanyhayaj ihihit’a: atsinhay khit’a lhamil ta yahanchem’ekejen, t'un wet
athahlak iwoye chi yahoye n'ochufwenyaj tsi Ihamil lachumet ta t'uye n’atfwas
tsi n'okolis (Bosch, Ferrer y Gili, 1999).

N'otichunhayajayna tejta hape m’ek nal ta pajche, mat kamaj hdpe t'at m'ek wichi
itetshanej ta t'ukwe m’ek ta lhamil isej, wet matche ta n‘ochumyenlhi hdap lawhay ta iche
m'ek ta elh iwoye tejta hdape m'ek ta lhamsaj, wet hap ta n'ochumyenlhi lawhéay ta
n'okniwoya landyija atsinha ta ihi lhip ta hédpe, yajet m'ek ta matche ta laha ihik
n'otetshan tewoye ta n'olan atsinha.

M’ek ta n'ofwotej ta ihi lawhay: n'opakas ta talhejla n'ofwchahyaj

Tajp’ante 1405 wet tichunhatsaj Christine de Pizan (2001) ilesayen “atsinhay ka
hupuy”. N'olesaynekhina hinalte chi iche hupuy ta tsilak atsinhay ta laha ihi m'ek ta
iwoye ta talhettsiy wet hin'ol ta yenlhi Ihipna. Ta ihi n'olesaynekna, elh ta ilesayen, yen
tichunhayaja ta iche m'ek ta hiw'enhathen atsinhay hap lawahytso:

“Otyatshan at lhame ta oyokw atsi m'ek ta matche ta tamenej
hin’ol, n'ohusewos wet lach’otfwas, nayehyaho atsinhay, wet
yahdne lhamtes ta ifwotej, wet is m'ek ta lhamil ilesayen ta
itayhte... Chi nat’ekhayen lhamilna, neche nene atsinha elh ta
tapoyejej m’ek ta niisa”.

Mary Wollstonecraft (2005) hape p'ante elh ta n'olesaynekwo wet atichunhatsaj ta itihi
p'ante lalesaynek hina m'ek ta yiwitej atsinhay, hdpe p'ante nekcha ta 1972, yameta
hin'ol wet atshinay iwatlak n'owawlhatcha:

“Tefwaj atni m'ek ta iwatlik n'owoyeje atsinhay ta lhamil
venchelhi m’ek ta lhamil lachumet hape t’at ta iwatlak n’ol’eyej
ta n'ondyejo m’ek ta lhamil lanech’ethayaj ta tilhe m'ek ta
lhamil iwatla”.

Julieta Lanteri, kachawo wet Iham p’ante ta latichunhayaj chi ta ihi Argentina wet is chi
atsinhay iwoyek iwo lakaniyatha, latichunaj iyeji hap m'ek ta tiyaje atsinhay. Lalesaynek
ta ihi “Nuestra Causa” nekcha ta 1919 layatnhayaj tajna: atsila m'ek ta te atsinha ta
nech’e iwoyek iwolakaniyatha? Wet hap tajna Ihamet ta nichulhlhamho:

“Atsinha yen lachumeta ta is chi waw’ulhchd ta n'owelnhat
hdp n'okiywet wet te hdp n'ochumyaj ta hin'ol wet atsinhay
isej, tehit’ala iwoye m’ek ta iche ifwalasna ta iche n'olhenyajay
ta onityenej wichi tejta hape m'ek ta niisa ta tataye n'oyhij ta
is chi lhap’ajtitwek wet atsinhatso ta n’ostsilkatej m’ek ta
talhejla law’et, m'ek ta itonepej t'inhayaj wet lap’altseyaj”.

Chimamanda Ngozi Adichie (2014) Nigeria lhele, yahumin ta ilesayen lhdmet ta
akdschehen, ap te ilesayen latichunhayaj ta itihi lachufwenyaj wet iwatlak
n'oyentichunhayaja m'ek ta tdlhe hap atsinhahyaj. Lalesaynek ta “Nilhokej namil ta
iwoyek n'atshinhay” yokw:

“Iche lhamil ta layatnhayaj tajna: Chip te ta n'ochumyenlhi
atsinha? Chip te ta n'okn’oyakwe lat’ekhaye lhamil ta t'ukwe
chi iche ta n'owolahaya n'oyhdj?

Tsi hap ta chi tetso wet chi tajo law’et. Kalelhdj ta atsinha iche
m'ek ta hdpe ta laha ihi ta tet iwoye iyhdj, wet ta
n'ochumyenlhi n'olhamtes iyhaj wet nech’e hip'ope m'ek ta
tataye atsinhay wet nech’e m'ek ta niisa ta iyej lhamilna wet
nemhit iche elh chi yenlhameta. Hap ta tamenej ta nemhit
kalehaj chi atsinhay ihi latelaythayaj ta talhettsiy”.

Lohana Berkins, elh ta lhayen atsinha wet Ihaykajyenpe iyhdj ta tewoye Ihamna wet
Ihamteje p’ante |hamil ta t'ukwe chi noj m'eyhey ta hiw'enhathen lhamil yamthilak
isakanej m'ek ta lhamil isej ta tdlhe kachaw’et, n'ochufwenyaj, wet n‘'ochumet. Ta ihi

lalesaynekhi ta télhejla m'ek ta ihi (2003), latichunhayaj ta talhejlda n'ofwchahyaj hape

tajna:
Atsi m'ek ta hape atsinha? N?oyatnahyajna itonn’amehen m’ek
ta matche ta atha ta ihi m’ek ta wichi yen keyisa wet m'ek ta
nal. Ha iche m’ek ta matche ta yakalelhat atsinha? Ha hape
t’isanyaj? Ha hape lhipey? Ha hap ta iwolalesa? Ha hdp taiche
m'ek ta tdlhejla m’ek ta iyej? Lakeyis, lawuyhyaj piya? Wok
nilhok piya? Wok iche lhip ta talhe? Ta tdlhejla n’olhipey ta elh
hiwen ta nech’e iche, n'ofwchahyaj itilhtejla lhenyajay ta
iwoye ta inityenej chi n'ohanyejenej tahesna. Nech'e iwatlak
elh lhey hdape hin’o lhey, iwatlak hape hin'o ta thakajay wet
t'otle t’un, iwatldk lhas ihi wet hape elh lhaytipe nilhokej iyhaj
tsi hape elh ta lakajyhayaj ihi. Atsinhay ta chi lhamil yakalhik
lhayene tdjna tsi n'otdlhtejla lhipey ta hape hin’'o wet nech’e
iwatlak iwoye t’at tdjna tejche chi latichunhayajtha.

Wujpe meyhey ta n'oelh Ihayenej Ihi tsilakhit’a m’ek ta iyej t'isan chi tamenej ta kalelhaj
m'ek ta hape. Elh ta hiw'enhat m'ek ta Ihayene hape elh ta tatshupiye m'ek ta lham ta
ilate ta is chi hape wet ap yahanej ta ileche m'ek ta Ihamyaj. Talhiyet'a n'owuyhyaj wok
ta elh Ihayenlhi... Hape m'ek elh tichunhayaj, wet ilate ta yahuminche.

Atsinha wok hin'o, hape m'ek elh iwoyek tatshupiye, khit'a m'ek ta kalelhdj ta talhejla
iyhaj tichunhayaj. Iche ta n'oyek tsilak ta elh hape atsinha wok hin'o wet chi elh
tatshupiye elh ta hdape wet hape m'ek ta tajlhame. Hap piya ta n‘'oyokw atsinhay iwatlak
nal ta atsinhay wet hin'ol nal ta hin‘ol wet nemhit iche chi elh itenla m'ek ta hiw’'en ta iyej
elh ta kalelh3j ta atsinha, hap n'otichunhayaj ta tefwaj atni ta n‘'ochumyenlhi. Ifwalasna
nemhit iche chi tsilak ta nenlhatichunahyaja tefwaji m'ek ta iche. Nathatho ta iwoyek
newhi m'ek ta elh tefwaji tatshupiye ta lhayene.”

N’onadlit m’ek ta hape wet m’ek ta lhamyaj

‘Ohapkhita hin'o. Ohdpkhita atsinha. Ohapkhita elh ta lhayene. Te ohapkhita
elh ta teno m'ek ta hape. Ohape elh ta tatshupiye m'ek ta yahumin”.

Paul Preciado (2019)

Chi n'oydme m’ek ta n'ochumyajay ta iche ta hinélitpe m'ek elh hape yamhiyet'a ta iche
tefwasno m'ek ta kalelhaj. M’ek ta kalelhaj hap ta iche Ihamil ta kalelhaj elh ta hape, wet
nech’e elhna ta dp tet iwoye nech'e lhaykalelhat m'ek t atemnej hap ta pajche iche
n'olhenyaj ta iyej wichi ta Ihamil yakhajyen m’ek ta lhamil yenene elh tefwaji Ihamil ta ihi
lhamil law’et: hdape t'at ta n'oyokw iwihiyet'ak lawetahyaj ihihiche tsi pajche iche m'ek ta
lhamyajej elh tefwaiji ta iche wet elh ta iwoye m'ek ta w'enahlhamejla tajna nech’e lham
t'at ta lhayw'enhatla m'ek ta pajche lakey tsi ihichet'a chi w'enhahiche meyhey tsi iche
atsinhay wet hin'ol ta ihi lhip ta wichi yen law’'etesa elh ta w'enhalhamej hap ta nemhit
lakey.

M’ek ta iche hdp ta n'otetshanej ta nech’e iche han'afwaj yamthilak kalelhdj m'ek ta
hape chi hape elh ta hin'o wok atsinha ta nilhokej lhamil ta hiw'enej ta nech’e iche elhna
kamaj hape t'at m'ek pajchepej n'otetshanej chi Iho ihi wok lasu ihi. Hap tdjna m'ek ta
n'oyen lhamyajayej ta n'otetshanej m'ek ta naleyeje elh t'isan, hape m'ek ta tefwaj atni ta
n'otetshanej elh tefwaji ta nech’e iche, m'ekna hap ta tamenhiyeja ta iche m'ek ta
n'owatlak elh iwoye wok lhayene tsi oniwhich'oyek lhaymathitche m'ek ta n‘oyen hapeya.

Tajna yame ta tsilak t'at ta elh iwoyek Ihayene m'ek ta pajche n'owaklhatej ta hape ta
talhe ta nech’e iche, wet n‘owohiyet’a elh chi w'enhalhamej. Chi lho ihi wet kalelh3j ta
hin'o wet chi lasu ihi wet nech’e atsinha t'at, hdap tdhesna m'ek ta n‘'oyene elh ta iche wet
tajlhame t'at ihichet'a elh. Ap te nél ta tajlhame t'at téjtso tsi ihichet’a elh m'ek ta wichi
iniwhich'oye ta hape lhamil ta ihi Ihip ta ihi ta iche hin'ol wet atsinhay.

Nilhokej meyhey ta iche ta t'ukwe t'at chi nemhit nal elh ta lhayw’enhatla m'ek ta pajche
n'oyen lakeya m'ek ta ichepej ta yakalelhat elh ta hape.

W’enhahiche wichi. M’ek ta lhayene. M’ek ta hape hin'ohyaj
wet atsinhahyaj (Ley N° 26.743) wet m’ek ta elh tefwaji yame

Tajna yame ta iche w'enhahiche meyhey ta tdlhejla lakey ta n'oelh ilate m'ek ta lhayene
wet t'uhawetej ta ihi iyhdj. Wet m'ek ta tamenej ta lhamil ilate ta is ta

at'ot'alhamhomche hépe t'at ta talhejla m'ek ta hape, hdap m'ek ta iwoye ta ihi lachumtes
ta lhamil iwoye ta hinélitpe ta iche latichunhayaj elh ta iche.

“_

M'ek ta tilhe Yogyakarta® yithat ta m'ek ta yakalelhat elh hdape “m’ek ta elh yahanej ta
hap m'ek ta lham tat ta ilate ta tumho latichunhayaj ta hape m'ek ta tatshupiye,
ihichet'a elh chi tamenej ta tetso m'ek ta iwoye tejta w'enhalhamejla m'ek ta hiw'en ta
iyej iyhaj ta hap ta hap m'ek ta pajche yahanej ta chi iwoye wet itone lakéjyaj tsi lham ta
yahanej” (Principios de Yogyakarta, 2007).

Wehnahiche Iheyis hap m'ek ta w'enhalhamejla m'ek ta Ihamyaj: hin'otsinha, atsinha ta
hin'o, hin'opej, m'ek ta Ihayene, chi kalelhdj chi hin'o, wet iyhdj. Tahesna hape m'ek ta
n'ot’ittsnahyajayej m'ek pej ta n'ohw’en ta iyej elh ta w'enhalhamej m’'ek ta lhayene.

Ta kalelhdj ta iche atsinha wet hin'o hdp ta atsinhay wet hin'ol iwatchelahildahen tsi
lahumnhayaj ta tamenej, tdjna yame ta chi isej chi elh yakdne elh hap ta elhna
w'enhalhamijela elh hap ta tamenej ta iwoyek iche t'akanyaj.

Atsinhay ta itiyej t'akdanyaj hap elh ta lasuhfwa hape elh ta nemhit Ihaywujyenej atsinha
ta lhamya tsi nech’e yokw ohépe atsinhahin’o wet hin'o ta itiyej t'akanyaj Ihohfwa nech’e
hape hin'otsinha. Wet iche iyhaj ta ilhoknej ta itiyej t'akanyajay Ihamilna nemhit kalelhgj
elh ta Ihamya tsi kanhipej wet ap elh m'ek ta hape.

Chi pajche ta, iche notédfwnhayaj ta iyej iyej lakeyhajay ta talhejla n'oelh, ta iche wujpe
lakeyis ta hindlit ta iche m'ek ta Ihayene ta iyej iyhaj tsi iche m'ek ta matche ta ilate ta
hape wet tukwe chi iyhdj yahanej, Ihipiyet'’a lheyis ta w'ehanlhamejla m'ek ta iche
atsinha wet hin'o, m'ek ta matche ta laha ihi hdpe t'at m'ek ta Iham ilatejlhamho ta ihi
latichunhayaj ta hap m'ek ta itone lakajyaj wet ta iwoye wet nech’e iwoyeje lachumyajay
ta lham yahuminche ta iyej iyhdj ta Ihaylhahte;j.

M'ek ta iwatlak nahanej hape t'at ta m'ek ta iche lawhayisna khita m'ek ta
tajtehiyalattso tsi hape m'ek ta lawhady pej ta hape wet wichi itetshan ta chi nemhit
talhejla m'ek ta iche wet nech’e lhamil iwoelha ta itéalhtejla m'ek ta wichi keyis, m'ek ta
wichi iwatla, m'ek ta tataye n'oyh@j ta ihi Ihip ta [hamil ihi.

Chi newachek ontafwelche m'ek ta hdape tahesna wet hap ta tamenej pej ta iche lawhay
ta nemhit is wet ta owoyeje Ihamil ta Ihaytihi m'ek ta nech’e iche hap ta tamenej ta iche
wuj m'ek ta dytajche ta n'otiyej lhamilna chi niteyatso wet nanhin’e ta iche m'ek ta is
alho ta n'otiyej Ihamil ta w'enhalhamejla iyhaj.

3 Hap ta talhe n'elhenek ta ihi p'ante Yogyakarta ta yameje ta is chi iche m'ek ta tdlhe Derechos Humanos
ta tataye m'ek ta elh yahuminche ta hape elh ta atsinha wok hin'o (2007), ihi p’ante lhip ta wichi Ihayhutiwek
ta yamejlhi meyheyna ta ihi Universidad de Gadjah Mada (Yogyakarta, Indonesia) noviembre ta nekcha
2006.



N’olhenyaj ta nech’e iche

N'olhenyajna ta yame ta is t'at chi ilhamejen n'oyh&j(N° 26.618) hape
m'ek ta nech'e ta iche ta tédlhejla nekchampej ta iche Ihamil ta
inityench’'oyek iche. Ta pajp'ante wet iche ta ihi nekcha ta 2010 ta
Camara de Diputadxs ta ihi Nacion lhamil yenlhi ta is chi iche n'olhenek
ta tafwaype elh ta lhey Codigo Civil tsi iwatlak iwolandyija elh ta iyej
lasuhfwa wok Ihohfwa.

ARTICULO 2° - is chi n'ow’o elha hap articulo 172 de ihi Codigo
Civil wet is chi nech’e yame téjna:

ARTICULO 172: matche ta iwatldk iche n'owayhenyaj ta elh
tefwaji ilate ta matche ta hape m'ek ta lham ta iwatlak hape ta
talhejla elh ta ihiyeja ta ihi ta elh ta lan'oyhaj ihi tatache.
N'olhenyajna hape t'at m'ek pej iche ta elh tawhayey ta iyej elh
ta w'enhalhamejla Iham wok héap elh ta tet iwoye lham ta hin'o
wok atsinha.

N'olhenyajna hap ta iwolanayija Ihamil ta ilhamejen ta hin'oc wok
atsinha, ap te niyatey pajche iwaklhat t'uhyaj ta itiyej lhamilna yamlek
iche m'ek ta |hamil isej hdp ta tamenej ta iche t'awayhat ta lhamil
yakatej wet ap te n'okaywet ta tatshupiye ihichet'a elh chi isohiye;.
Tetso ta ihi Codigo Civil wet elh ta Iney Comercial de la Nacion:

“Ichichet’ala nolhenyaj chi n'owhiyejela lhamilna chi hdpe m'ek ta
iwolapesa, ip'ohla, itiyej kanhi, wok itdyhat m'ek ta tiyaje lhamilna wet
m'ek ta inityenej Ihamil ta is chi iwoyej m'ek ta lham lachumet ta kalelhéj
ta iwatlék iche, tdjna yame lhamil ta iwek”.

M’ek ta hape elh

M’ek ta yame hap m'ek ta lhayajej elh hape “m’ek elh tefwaji ilatejlhamho ta
hape m'ek ta kalelhdj ta hape, wet iche ta yiwitej wok w’enhalhamejla m'ek ta
pajche wichi yene ta hdpe atsinha wok hin'o, ap te talhejla m’ek elh yahumin
chik iyej tlisan (iche ta elhna nech’e t'ukwe kachawos yamthilak iwoyek
iwoelha lhip ta hiw’en ta nhumina wok t'ukwe chi nech’e matche ta lhayhumin
wet m'ekna ta iwoye lham t’at ta lanech’ethayaj) wet ap te iche iyhdj m'ek ta
hinalit ta talhejla m'ek ta tatshupiye, tewoye law’uyhyaj wet Ihametyaj™.

N'olhenyaj ta ydme m’ek ta hape elh N° 26.743, ta iche ta ihi nekchahte ta 2012(hape
elh ta t'ichun ta iche Ihipna wet t'ichun ta ihi honhatna), nech’e yakalelhat ta iche m'ek
ta hape ta talhejla Principios de Yogyakarta®.

M’ek ta iche ta matche wet laha ihi ta talhejla ta elh lham t'at ta tatshupiye m'ek t
alhayen hap ta iwolandyija meyhey ta nech’ehen ta talhejla m'ekna, ta nemhit tsilak chi
n'otetshanej ta lho ihi wok atsinha ta nech’e iche.

Wujpe meyhey ta lakeyis ta n'oelh lhaykalelhdt. N'olesaynhayna “LGBTI+" iwotesa ta
n‘'ochumyenlhi ta nohane lhamil ta lhaykalelhat ta hape m'ek ta hape, wet elh tefwaji
n'olesaynhay tefwaji kalelhdj t'at m'ek ta yame ta talhejla m'ek ta elh tefwaji lhayene: L
yame atsinhay lhayhumnen, G hin'o ta iyej lhohfwa, B hap ta iche dos m'ek ta hape, T
héap ta Ihaytechaynej, | lham nitdkwcha m'ek ta hdpe wet + yame ta iche iyhdj ta lawhay
lat chi hape wet lhaynalit.

Matche ta laha ihi chi iche notafwnhayaj ta talhejla ta iche wujpe meyhey ta elh tefwaji
tatshupiye yamthilak kalelhdj m'ek ta hape wet tsilakhit'a ta iche hin'o wet atsinha. M'ek
ta elh ilate ta yiwitej m'ek ta talhejla t'isan hap ta italhtejla m'ek ta Ihamyajej ta nembhit
tewoye m'ek ta pajche ta wichi yahoyenla tsi wichi ta ihi lhip ta Ihamil ihi hap ta
yakajyenej ta m'ekna hap ta lakey elh ta hin‘'o wet atsinha.

N'otafwnhayajna yame t'at ta kalelhdj ta ihichet'a dos n'tisanis: iwoye t'at ta iche iyhaj
tsi iche wujpe meyhey ta nélayeje elh ta atsinha wok hin'o ta iche nemhit nichatejla
m’ek ta n'oyahneje elh ta n'oyokw atsinha wok hin'o.

Iche iyh3j ta chi ilatek kalelh&j chi hape atsinha wok hin'o nitsilakhiyat lakey chi hdape
chi ilate latichunhayaj chi hap ta iwoyek lhayene tsi ihichet'a m'ek chi ilatek
yahuminche.

Iche elh ta chatej ta n‘'oyokw chi lakey hap ta iche ta m'ek ta kalelhdj ihi tat elh ta dp
kalelhdj hap ta tamenej ta n'othate Ihamil ta ihi LGBTI+ wet nech’e n'oyisej “Q”". Mat
m’ekna kalelhaj ta inechaynhiche nilhokej meyhey ta pajche w'ak’alhen ta iche ta yame

* Principios de Yogyakarta sobre la Aplicacién de la Legislacién Internacional de Derechos Humanos en
relacion con la Orientacion Sexual y la Identidad de Género (2007), Introduccion.
> Ley N° 26.743 de Identidad de Género, articulo 2.

m'ek elh hape ta iyej iyhdj tukwe chi wichi itetshan pej m'ek ta n'oyameta Ihamyaj tsi
iwatlak nohanej ta lawhdy pej ta hape wet ap iche elh m'ek ta iche ta hape mek ta
yakalelhat elh tefwaji wet nech’e iwatlak n'owasthiche meyhey ta talehttsiy ta n‘oyene
m’'ek ta matche ta lakeyhyajej elh ta atsinha wet hin'o ta iyej iyhdj.

Wet ap te iche atsinhay wet hin'ol ta Ihamil ihit'at m'ek ta pajche n'oyene ta téalhe ta
nech’e iche. Hap ta tamenej ta n'oyokw ihit m'ek ta hape Ihayatchenhilhit’a.

Hap ta tamenej ta iwatlak matche ta nahanej ta iche pej ta nowetahi hap m'ek ta
talhejla hap n'olhdamet ta hin'o wok atsinha. Tejta n‘'oyokw kalelhdj ta iche m'ek ta
lhamya ta hinalit elh ta hape tha hap ta chi tetso tsi m'ek ta elh tatshupiye khit'ak hap ta
elhna hape elh ta niisalhi wok nhanahonhatej ta hindlit latichunhayaj ta yame m'ek ta
yahuminchek hape.

Hap ta tamenej ta Judith Butler (2006) yokw: “Matche ta chi kalelhd] m'ek ta
n'otetshanej m'ek ta elh hdpe ta atsinha wok hin'o, iche ta: m'ek ta n'otélhtejla ta
n'okalelhat ta hap ta tamenej ta elhna hape m'ek ta hape tsilak ta notetshanej m'ek ta
chi hapek kalelhdj ta laha ihi ta tamenhiyejak nech’e hdpe elh ta kalelhdj, wet ap te
nech’e iche landyij ta t'ukwe m'ek ta iwatla”.

Tewoye tajmat t'ichun ta name, lhip ta newhina yenlhi p’ante lhenek ta talhejla m'ek ta
hape elh wet yakalelhdt ta elhna nilhoke lach'otyaj ta talhejla niyatey yamthilak
newache m'ek chi niisa ta iyej ta talhejla m'ek ta lhamil Ihayene wet lhey ta lhamil
tatshupiye™.

Hap ta matche ta aytaji tsi isoyej elh ta hape n'olelhthayajwo wet elh ta hape kachawo
ta Iham ta yithatlhi m'ek ta elh hape wet lhey ta tatshupiye elhna: nemhit iwoyek elh ta
ihi tajna wet nohane kachawo tsi khit'a elh ta yillhi wok n‘ohane elh ta n'okalelhthayajwo
tsi khit'a elh ta lates ihihla ta t'ukwe nolasaynek ta lhey ihi. Hape n'olhenyaj ta tsilak at
elh ta tukwe téjna ta yahoye lawos ta lachumet yamthilak n'oyenhoplhi m'ek ta iwatla’.

Ap te inityenej chi iche nilhokej meyhey ta télhejld kachawos yamthilak elh ta Ihayenlhi
tsi iche lhipey ta iwatlék ilanche nilhoke m'ek ta isej wet newache m'ek chi athaho
yamthilak m'ek ta tatshupiye hdape m'ek ta newache m'ek ta chi inulhihla ta lhayene
m'ek t ayahuminche®.

6 Id articulos 1y 12.
7 Id., articulo 6.
8 [d., articulo 11.



“Matche ta wujpe meyhey ta n'otin’oyej ta ohape
elh ta lhayene m'ek t aw’enhalhamej... Iwot
olatshaya iwitdayen m'ek ta on’oyej ifwala pej ta
ofwetaj olhayej w’etha Ilhamil ta otiyej
ohumnhayaj tsi lhamil yulhan m’ek t aowoyeje
ot’isan. Ifwal tefwaji ta oyen chumeta m'ek ta
tatayhla m’ek ta Ihamya ta n'otin’oyej ta ohape elh
m’ek”.

Sosa Villada (en Bistagnino, 2018)

Hap ta tamenej ta yame hap elh ta ilesayen ta hape Camila
Sosa Villada m'ek ta Iham hiw'enpe.

Talhet ta iche n'olhenek ta iwola haya lhamil ta Ihaykalelhat
wet pajtha nekcha 2020, Ministerio del Interior de la Nacién
yameta iche 9000 lhamil ta iwo iyhdja m'ek ta hape ta ihi
lheyis his ta Ihamil ichdjwetha. Lhamilna lakanekcha 20 wet
30.









Ta itoyney atsinha-hin'o wet ta w'enhahiche

Septiembre p’ante ta nekchd 2020° iche n'olesaynek ta laka N° 721/2020, ta Poder
Ejecutivo Nacional inityenej chi n'owolachumeta Ihamilna ta ihiche n‘'ochumajw’etes ta
talhejla niyatey. Tajna khit'ak t'at iche tha hap ta laha ihi tsi iwotesa ta Ihamil nech’e
isakanho n‘'ochumtes ta ihi lhipej ta hdape wet nech’e at'ot'aho chi iche m'ek ta n'ot'unlak
iche ta kalelhgj ta laha ihi lhamilna.

Cupo Laboral Travesti Trans

° Lhipeyna Chubut, Santa Fe, Rio Negro wet Buenos Aires lhamil hiw'en n'olhenek ta hdpe n'olesaynek ta
yakalelhat ta iwatlak nowolachumeta Ihamil ta lhayene atsinhay, ta hap ta tsilak Buenos Aires wet Santa Fe
ta yakajyenej iyhaj n'olesaynhay el ta t'ichunej hdape nekcha ta 2019 wet elh lham 2020.

XYZ

N’olhenyajay wet m’ek elh hape

Talhe n'olhenyajay, n‘otenkay, n'olesaynhay, n‘otenkanyajay ta téalhejla m'ek ta n‘owo elha
m’ek ta pajche iche ta yame m'ek ta niwawulhahcha, wet yame m’ek ta t'uhawetej chi
iche ta yaje nilhokej wichi. Tet iwoye ta Susy Shok yame: “Talhejla n'olhenyajay ta elh
Ihayene t'at elh ta ilenthanho Ihipey iyhdj ta ineyhatpa elh wet ifwotej m'ek ta iche”
(Shock en Luna, 2016).

“Yo, reivindico mi derecho a ser un monstruo
ni varén ni mujer

ni XXI ni H2o0

yo monstruo de mi deseo

carne de cada una de mis pinceladas

lienzo azul de mi cuerpo

pintora de mi andar

no quiero mas titulos que cargar

no quiero mas cargos ni casilleros a donde encajar
ni el nombre justo que me reserve ninguna Ciencia
Yo mariposa ajena a la modernidad

a la posmodernidad

a la normalidad

Oblicua

Bizca

Silvestre

Artesanal

Poeta de la barbarie

con el humus de mi cantar

con el arco iris de mi cantar

con mi aleteo:

Reivindico: mi derecho a ser un monstruo
iqué otros sean lo Normal!"™®

'® N'olesaynek ta “Yo monstruo mio” Ihote ta n'otonphé, Susy Shock (2011).

49



Ta itoyney atsinha-hin'o wet ta w'enhahiche

“Olham, okajyen m'ek ta niisa ta ohape

Chi ohape atsinha wok hin'o

Nitsilakhiyat m'ek at chi hape
Onechethayaj ta tamenej ta nam is

M’ek ta talho opakekchal iwot'isana
Ifwakan m'ek ta ipe ot'isan

Onahhitas ta tamenej ta ohape n'opakekwo
Ap owathit'ahla elh m'ek chi ohédpe
Nitsilakhiyat chi owatlak ap elh m'ek ta n'owatlak otiyajo
Nitsilakhiyet olhey ta talhe n'ohayaj chi owatla
Ohape chokwok ta iche ifwalasna

Ta ichenaji lawhayistso

Ta lhamyaj

Tatsambhi

Tatethiplhaye

Tayhi lhele

Elh ta Ihenyaj laj lahaya

Honhat Ihayej latenek

Lawofwak Ihayej latenek

Lhafwis yajatpe honhat:

Hit'untejche: ta hdpe elh ta niisa

Is chi iyhdj hap m'ek ta lhamyaj!”

N’opakas ta yame hin’o wet atsinha

N'opakas ta yame hin'o wet atsinha hape lakeyis, m'ek ta Ihamyajej yamthilak elh iwoye
ta tahuyej iyhdj ta w'enhahiche m'ek ta lhamyajej elh tefwajpeji. Ley ta yame Identidad
de Genero |hip ta ihi articulo 2 yame ta n'opakasna inofwtho t'at nilhokej meyhey ta
talhejla m'ek ta elh hape, tet iwoye law’uyhyaj, lakey ta yamlhi wet m'ek ta ithatlhamej.

Chi natichune m'ek ta pajche ta wichi nitafwelej ta hape atsinha wet hin'o ta talhettsiy
ta n'okalelhat wet naw’enhila ta iche n‘olhametyajajay ta yameje ta elh hin'o wok atsinha
ta n'otalhtejla m'ek ta lachumtes wet m'ek ta néaleyeje ta kalelhj: tet iwoye chi oyokw
hin'ol ta nikalelh&ja wet lawuyhajay tso ta ichet'alak nichatejla m'ek ta lawuk atsinha.

Wet mat atsinhay ta itakwyen m'ek ta hape lham m’'ek ta néaleyeje hape ta lakeyis ta
ichumyenlhi ta yamlhi ta ninadla chi iche lawakw ta ihi m'ek ta yame nitsilakhiyat chi

t'ukwe chi yakalheji elh m'ek ta yame wet ta tetso tha nech’e atsinhahyajtso ta atha chi
ihichela chi nokajyen ta ihi lhip ta wichi ihi tsi atofwcha.

Iwoyek natichune m'ek t aiyej n‘atfwas wet mamses wet lhutshay ta lhamil
nitufwlhayache m'ek ta pajche iche wet Ihamil ithatthamej m'ek ta Ihamil itiyej
lahumnhayaj: n‘atfwas ta hin'ol ta ichumyenlhi n‘owuyhayaj ta iyhaj ta atsinhay wuyis
wok iyhaj ta atsinhay ta yakoyej n'okoyhay ta hin'ol ta lakoyek wok m'ek ta iwatlak elh
ichumyene lakajyhayaij.

Chi natichunejlhi meyheyna ta talhejla atsinah wet hin'o wet Ihdy’e m'ek elh lhayene ta
ihi lhip ta w’'enhahiche meyhey ta ihi, hdpe t'at ta m'ek ta pajche nech’e wichi
Ilhaytonejwetha tsi iche elh ta nech’e ta ihi n'owet Iheley: m'ek ta lakey ta iche talhe ta
iche hin'o wet atsinha ta Ihamil Ihalet'unfwasejwek lawhayhyaj ta itilhamejen tsi iche
m’'ek ta tamenej hape t'at ta iwolalesa. Hap ta yame ta iche nech’e iwohiyet'ak newache
lales hap wichina wet nech'ehilak hdape Ihamil ta kalelhdj ta hape n'ow’et |hele ta
lhamya.

N'olhenyajna ta talhejla n‘ow’et lheley tdlhejla n'ofwchahyaj, ta elh ta hape elh ta niyatej
now'et lheley ta itonlatape lanohyaj wet lakajyhayaj ta itipe nilhokej Ihamil ta hape
n'owet Iheley, atsinha wet lales.

Mat Iham, wet n'ow’et lheley hdape m'ek ta matche ta laha ihi ta ihi lhip ta wichi yen
law’eta tsi hap ta n‘on'ohyajaj talhejla, wet m'ek ta lhamyajej wichi ta ihi lhip ta [hamil ihi,
ta nech’e nilhokej n'ochumajw’etes wet n'olhenyajay hiw'enhomche Ihamil yamthilak
w'enhalhamejla iyhaj wichi wet lawhay.

Ta tlichun wet ta hinélitpe meyhey ta t'uhawetej chi iche ta talhejla n'ow’etlheley,
namejlhila ta n'ow’et lheley ta nitdkw. Ihichet'a tefwaji m'ek ta yakalelhadt hap n'ow’et
lhele, atsinhahin'o, lhday'e nilhokej meyhey ta iwatlak iche yamthilak elh iwoyek
iwolaw’etlheleya, tet iwoye ta n'ot'ukwe m'ek elh iwatlda lawhay ta kamaj ilunlhipe
honahtna ta iyej iyhaj.

Talhet tsiy ta iche lakeyis ta n‘ow’'enhatlda m'ek ta pajche n'oyen keya ta elh iyej elh,
iwolalesa. Tha hapta, meyheyna ta elh yahanej ihi ta khit'a m'ek ta n'oyen lakeya wet
nech’e iwoye t'at ta hap ta nech’e n'oiskatlhi t'at.

Tafwaytsi wujpe nekchamis, wet iche m'ek ta tdlhejla n'olhenyajay ta iche ta yame ta
iche m'ek ta iwatlak n'ow’olahaya ta yiwitej m'ek ta lhayajej atsinhay Ihdy'e iyhgj ta
Ilhayene, wet lakeyis ta iwolalelesa wok hap ta yelhi law'et lheley. Natichunejlhi m'ek ta
iche pej ta talhejla meyhey na ta ihi t'at wichi.

M’ek ta iyej n'ow’et Iheley ta hape m'ek ta Ihamyajej wet lhay'e ta iyhdj ta ihi hape lhamil
ta w'enhalhamejla m'ek ta noyen lhamyajayej, ap te iche ta lhamil ta hapehen n'ochalis



Ta itoyney atsinha-hin'o wet ta w'enhahiche

nech’e hape iyhdj nemhit tewoye iyhaj ta lach’efwas ihiche, wok ta n‘atfwas ta ihi n'owet
Iheleyna hape n'atfwas Ihokwey w'enahiche wet iche iyhdj ta tejta newalhamejwetha
tha hap ta kamaj hépe t'at iyhdj ta talhejla n'ow'etlheley ta kalelhdj. Hap tdjna ta
hindlitpe ta iche wujpe lakeyis ta nemhit tefwajni ta yameje m’ek ta hdape n'ow’et lhele:
iche ta lhamilna tdlhejla wichi ta chatej ta w'enhalhamejla wichi ta hap ta kalelhgj ta
hape iyhaj ta lhaytalhtejla n‘ow’et Iheleyna.

Ta tetso, ha iwoyek nenhapeya n'ow’et lhele iyhdj ta talhejla lahumnhayaj, t'unyaj wet
lakeyis ta hinélit ta iche m'ek ta lhamil yahumin tejta kahdpeya elh ta elh ta hape
lapuhfwa ta lhamya? Iyhdj ta hdpe |Ihakalay’is wet Ihakayefwas, elh ta hinéalitn’amejen
lahumnhayaj, ha iwoyek lhamilna hape Ihaw’et lheley?

Ta lapes, iche m'ek elh ta iche hdp tdjna: n'ow’et Iheley hape t'at lhip ta ihi m'ek ta
talhejla n'ot'uhyajay ta n'otiyej lhamil. Atsinha ta law’et Argentina lhey Elizabeth Jelin
(2010) yokwe:

“Nilhokej ta yahanej ta elh ta iwatldk is m'ek ta iyej t'isan,
latichunhayaj, m'ek ta tilhejla iyhdj, elhna iwatlak ihi iyhdj ta
ihi lhip ta ihi, tsi lhamilna hap ta hiw’enhohla m'ek ta elh
iwatla wet ipayne nilhokej meyhey ta elh tefwaji t'uch’oyek
yakatej ta tdlhejla elh tsi te Iham iwatlak yahanej elh iwatla
tajna hap ta inechaynhiche m’ek ta Ihamil yahuminche wet

tach’otejwek ta inechaynhiche m'ek ta ihi n'ow’et lheley wet
nech’e ipayne iyhdj ta iwoye ta n'owo elha m'ek at ta hape
tsi ihich’eta m'ek chi ihit ta ihi ta tilhejla n'ow’et lheley ta
w’enhahiche, Ihdye ta w’enahiche ta lhayhutchewek wet ta
lhayen Ihipeyayej m’ek ta nech’e ta Ihamil iwoye ta iwatlak
nilhokej ta law’et ihi chi [hamil Ihamteje;”.

M'ek ta hdpe hdp n'ow’et Iheley wet iyhgj ta ihi, m'ek ta matche ta lhamil tatayhlahla
hdpe t'at ta lhamilna iwatlék iwelnhatlhamejen lachumtes ta ihi law'et yamthilak
newache elh n'ochumtes nilhokpe hap Ihamil ta atsinhay. Is ta n'oyuyhtho ta
w’enhahiche lakeyhyajay ta n‘ow'olahaya elh tefwaji ta ihi n‘ow’et lheley wet nech’e noj
m'ek ta niisa ta talhettsiy ta n'ow'oyeje Ihamilna.

N'ochufwenyaj ta yame hin'oatsinha. M’ek ta hdpe elhtaj at ta
hape

M’ek tefwaiji ta yameje m’ek ta hdpe elh tefwajpeji m'ek ta hape elh ta hape talhejla m'ek
ta n'ontafwelejpe Nochufwenyaj ta tadlhe atsinhahin'o, m'ekna hape m'ek ta

n'ontafwelejpe N'ochufwenyaj ta tdlhejld atsinha. M'ek ta name ta tdlhejla m'ek ta
n'oyenejlhi hap m'ek ta iwop’antetesa ta iche lhipey iyhdj ta tewoye Estados Unidos hap
nekcha ta 1960 wet 1970.

M'ek ta tdlhe hape t'at ta iche p'ante lawhday ta pajche ta wujtaj at pe m'ek ta niisa ta
n‘'owoyeje wichi ta tdlhe niyatey ta nitetshana m'ek ta tuhawetej ta iyej elh tefwaji wet
iwatla chi iche iyhaj ta iwatlak Ihaytipe m'ek ta yahanej ta tatshupiye lhamilna ta télhejla
n'okdywet. N'oyen hdpeya mamses ta ihi nekcha ta 60, talhejla n'okatshayaj ta hape
Segunda Guerra Mundial, lawhay ta noj ta wichi nitetshanha m'ek ta iyej Iham, wet m'ek
ta n'otihi N'ochumajw’etes, lakeyis ta n'owoyeje elh ta tachumlhi wet nech’e nal m'ek ta
nech’e. N'otume nilhokej meyhey, m'ek ta n'oyenek hape, n'okeyis ta hin'o lhayene elh ta
iwatldk iyhaj itihi lachowej wet iche nolhakleyhyaj (Bellucci, 1992).

Iche m'ek ta lawos yen lheya m'ek ta yachajo ta iche ta télhejla atsinhahyaj'' ta hdpe
m’'ek ta nech’e ta iche ta tukwe chi m'ekna tédlhe t'at atsinhay tsi lhamil ta yahanej m'ek
ta matche ta yiwitej lhamilna ta iche m'ek ta iwatlak ihi n‘oniyatyajay ta tataye lhamil ta
hape atsinhay ta yahanej m'ek ta is ta lhamil iniwhich’oye wet Ihamil itihi nilhokej lhamil
Ilhenhay yamthilak n‘'ohanej m'ek ta iwatlak iche ta ihi nN'ochufwenyajw’etes.

M’ek ta ichena, isej ta iche lhamil ta iwotesa ta yamejlhi m'ek ta nech’e iche: Simone
Beauvoir lalesaynek m'ek elh ta yakalelhat elh; Kate Millet Ihenek n'oniyatyaj ta talhejla
m'ek ta hape elh wet itihi p'ante ta yokw hin'o lhayene elh ta laha ihi, Jean Scott itihi
p'ante n'ochufwenyajay ta iche m'ek ta lhamya ta yame m'ek ta hape elh; ap te yokw
m’ek ta ohape hape t'at n‘oniyatyaj tsi t'unlak atsinhay lhamtej ihi n'oniyatyajay. Hap ta
talhejla n'otichunhayaj ta lawhady pej ta hdpe wet elh tsi ihit'a ta ihi m'ek ta iche,
ifwalapej ta hape wet wichi inechaynhi m'ek ta Ihamil lakeyis, tdhesna matche p’ante ta
wuj Ihakleyhyaj ta iche yak ndmena.

Ta tlichun p'ante wet m'ek ta matche ta n'oyamejlhi hape t'at ta iche m'ek ta
w'enhalhamejla m’ek ta pajche, n'olhdmet ta n'oyenlhi ta talhejla iyhaj ta atsinhay wet
notiydjayne (Bellucci, 1992). M'ek ta n'ot'ukwe hadp ta is chi pitsaje m'ek ta
w’enhalhamej ta t'umho lhipey ta n‘oniyatyajw’etes ta tatayhla n'ofwchahyaj ta iyej wichi
ta niwoya lahaya atsinhay ta ihi lachumet wet tajlhamet ta iche m'ek ta iwolalatshaya
atsinhay ta fwetaj Ihamtejej hin'ol ta ihi lachumwet wet hdp ta tamenej ta iwatlak
n'olehatche m'ek ta wichi yeney m'ek ta lhamyaj tsi iche m'ek ta télhejla ta niisa.

Ap te iche p'ante m'ek ta wichi yen lhakliya ta hape m'ek ta lhamil t'unlak Ihamil t'at ta
yeney m'ek ta lhamil latichunhayajejche atsinhay yajet lhamil t'isanis wet m'ek ta [hamil
t'unldk atsinhya hiw'enhomche (Bellucci, 1992).

Yajpe honhat hdap nekchamisna ta n'oyenchelhi n'olhenyajay ta talhejla meyheyna:
Naciones Unidas tajp’ante 1979 yame ta hdpe nekcha ta Atsinhay kanejcha wet itenche
m'ek ta talhe iyhdj ta t'uchoyek nofw nilhokej meyhey ta n'otiyej atsinhay ta
n'ow’enhathen(CEDAW). Yamet chi 20 nekchdmis ta tafwaytsi, nech’e Organizacion de

1 |wop'ante tesa ta ihi nekchamis ta ihi siglo XIX ta atsinhay Ihaynilit ta t'unlak nilhokej wichi ta yahanej ta
te lhamil laha ihi ta tet iwoye hin'ol, wet lhamil isakanej n'ochufwenyaj ta iche wet ap te iwoyek Ihamil
tatshupiye elh ta Ihamil yen kaniyata wet Ihdy’e iyhdj meyhey ta isakane;.



Estados Americanos ikajyen ta itihi Ihipna, wet iche iyhdj ta t'unlak ihichet'a m'ek ta
tataye atsinhay wet chi iche iwatldk n'otetshan elh ta iwoye m'ekna(Convencién de
Belém do Pard) wet ta 1995 iche p’ante n'olhenyaj ta ihi Beijing ta n‘oydamejlhi m'ek t
atalhejla atsinha, hape p'ante m'ek ta nech'e ta tetso ta yajpe honhat ta nech’e t'at ta
noyokw iche m'ek ta is chi iyej atsinhay tsi n'oyhaj.

Wet te iche p'ante iyhaj lhamil ta Ihayw'awlhatej lhamilna ta tatayhla m'ek ta nech’e ta
lhamil ilatch’oye wet lhamil itumtho n‘'ochufwenyajw’etes ta laha ihi, lhamilna yakhajyen
n'otichunhayaj pajche iche ta talhejla atsinha. Tajna hape m'ek ta iyhaj yene atsinhahyaj
ta kamatache, tsi yahuminche t'at m'ek ta nech’e tha hap ta itsupyene iyhaj atsinhay ta
lhamil yahanyenej ta hape lhamil ta matche hiw'en wet itédlhtejla m'ek ta atsinha ap
lhamyajej tewoye lhip ta tdlhe, Ihamet, m'ek ta lhayene wet iyhdj meyhey ta talhejla
atsinha.

Wet, tadjna talhejla m'ek ta iche ta yame atsinhahyaj ta matche, khit'a chi nal chi tatayhla
tsi m'ek ta Ihamil iwoye hape t'at ta nech'e ilatthamehen yamthilak iwoye chi
Ilhaythatwekej m'ek ta lhamil yahanej, ta tdlhe m'ek ta w'enhalhamej khita m'ek ta
w’'awulhpe honhat. Tajna m'ek ta nal hdpe ta yakhajyen n'otech’aynhayaj, ta inuhatpha
m'ek ta yakhajyen n'okey ta elh yen kweneka elh (Jabardo Velasco, 2013).

Iche iyhdj ta nitayejlhaye atsinhay ta ihichehen iyhdj lhipey tsi isakanhihot'a m'ek ta
iyhdj yenlhi téalhejla atsinhay ta chalajitas wok hapet elh |hamil ta han at lak law'et
lhipeyna wet matche ta nal ta w'enhalhamejla atsinhay ta tahes ipelas wet hiw'en m'ek
ta pajche lhamil laha ihi tsi isej iyhdj meyhey tewoye ta tafwayej n'ochufwenyajay ta
atoschepha. Te kalelhdj ta Ihamil yene tat ta atsinha ta iyej lasuhfwa hap ta kalelhdj ta
y'ulhan m'ek ta talhejla n'ofwchahyaj (Clarke, 1988).

Ta ihi lhip ta tapinhiye America, m'ek ta n'otdlhtejla ta n'otetshan m'ekna hape ta iche
p'ante lawhdy ta sipéalis lhayen niyatayej hap lhipeyna wet nembhit iche elh chi
iwohiyelak tume m’ek ta niisa hap nekchamis ta 1960, 1970 wet 1980. Ta ap yachajo ta
n'oniyatyaj tapile wichi, wet meyheyna ta tewoye atsinhahin'o, n‘okatsayaj wet ta
n'ow’enhathen atsinhay yachajo ta ap iche iyhdj ta lhamil tumey tsi iche atsinhay ta
nemhit lhamil ichuttej ta iche m'ek ta oyene Ihamil.

M'ek ta iche p’ante hap ta nekcha ta 1981, wet hap ta iche Primer Encuentro Feminista
de America Latina y el Caribe ta ihi Colombia hap n'olhenyaj ta nech’e ta iche ta talhejla
atsinhahyaj ta talhejla Ihamil ta ihi lhipna wet talhpe tajtso nech’e Ihayhutchewek lhamil
ta ihi Argentina tdlhe nekcha ta 1986 wet ta tdjna ta 2020 nech’e lhamil yahamit 35
nekchamis.

Wet ta yikt'at nekcha wet nech’e nal n'ochufwenyaj ta talhejla m'ek ta iche ta hape m'ek
ta pajche pej n'oyamejlhi ta hdape N'ochufwenyaj ta yame Atsinha ta nemhit hape m’ek
ta pajche pej wichi yen chufwenyaja tajlhame ta hape m'ek ta n'othatwek ta n'ot'ukwe
chi nemhit tsilak ta tefwaji m'ek ta n'oyen hdapeya. Wet nech’e iche m'ek ta n'oyamejlhi ta



talhejla m'ek ta hape hin'ohyaj ta ihi nekcha ta 80 ta n'othatlaw’etho elh m'ek ta nech’e
t'uhawetej ta hdpe hin'o™.

Ifwalasna, wet yikt'at ta elh pej m'ek ta n'olhaychufwenej wet n'owoelha ta talhejla
atsinhahin’o tsi hihit'a ta ihi meyhey ta iche tsi talhe ta iyhaj meyhey ta wichi yahanej pej
ta téalhejla honhat ta wichi ihi.

M'ek ta tdlhejla Judith Butler chufwenyaj, hdap elh matche ta n‘'owolhalheyapej m'ek ta
talhejla atsinhahin’o, hdap m'ek ta iwoelha n'ochufwenyaj ta iche. Lhamna ichufwenej ta
iwatlak n'ofwotej m'ek ta noyameje atsinha ta tdlhejla m'ek ta elh hape ta talhe ta nech’e
ta iche ta kalelhdj ta iche. N'oyene elh ta lham ta iwotesa ta iyahenlhi ta iwatlak
n'otetshanlhi atsi m'ek ta matche ta yame n'olhdmetyajay ta iwohiyelak itonpha m'ek ta
matche wichi nit'uyahlak Ihamil yamejlhi ta hdpe m'ek ta yahyettsi n'otichunhayajay.

Butler te yame ta iche m'ek ta Iham yame ta télhejla iyhaj ta newache m’ek chi Ihayene
chi yakalelhat ta hin'o wok atsinha. Hape m’ek ta talhejla hin'o wok atsinha hape t'at ta
notenche m’'ek ta talhettsiy ta n'oyameje elh tefwaji wet n'ot'unteji m'ek ta n‘'oyenchelhi
ta tataye lhamil ta hape m'ek ta hape ta Ihayen. M’ek ta tamenej ta takhajay hap ta iche
m’'ek ta iwoyek n'oyen elha wet hdape m'ek ta yiwitej m'ek ta iwatlak iche ta talhejla iyhgj
ta lhaykalelhathen ta iwatlak nech’e wichi yeney m'ek ta Ihamyajej elh ta ihi tajna.

Yokwe hdp m'ek ta talhejld ta iwatldk n'owasthi m'ek ta pajche iche (“Deshacer el
género”): “ta hin'o wok atsinha télhejla ta n‘oyenlhi wet wet n'otihit ta ihi n‘otichunhayaj
ta n‘okajyen m'ek ta hape hin'o wet atsinha ta hap ta te iwoyek hape m'ek ta lhamil isej
yamthilak lhamil iwoye chi Iwopej elha m'ek ta pajche iche. M’ek ta yame ta hape m'ek
ta tatayhla m’ek ta pajche hape t'at ta yakalelhat ta iche wujpe lakeyis ta iche ta nemhit
iwoyek n'oyokw tefwaji n'olhdmet ta n'oyameje m’ek ta hdpe atsinha wet hin‘o ta ihi lhip
ta ihi” (Butler, 2006).

Elh m’ek, lhenekna matche ta tach’ote Ihamil ta lhaychufwenej m'ek ta hape hap Ihamil
ta lhayen iyhadj meyhey ta iche ifwalasna ta tsilak ta n‘oyene m'ek ta niisa Ihamil iwoye
ta talhejla noniyatyaj ta iyej atsinha wet atsinhahyaj.

12 Michael Kimmel yokw, “m'ek ta matche ta kalelhdj hipe t'at ta nowunit hin'o, now'o lakajyhayaja wet
n'oyene ta lham ta lan'ohyaj ihi. n'otechaynej elh ta lakajyhayaj ihi, is m'ek ta yenlhi, yahan m’ekej,
n'ot'ekhaye wet lham ta iwatlék itetshan m'ek ta iche. M'eyheyna hdp ta tamenej ta iche iyhaj fwas ta
Ihayene t'at chi laha ihi ta tafwaype iyhdj hdp ta tamenej ta lhaynuhatpe iyhdj wet itumhatcha atsinhay”.
Tajna ihi n'olesaynek ta lhey “Homofobia, temor, verglienza y silencio masculina” elh ta Ihenek hape Valdes
y Olavarria (Comp) 1997, lawole 51.



Ta atsofwche m’ek ta n‘oyahnej, Ihip ta n'otalhte m'ek ta n'otetshan wet matche ta
n'oteshanej ta iche iyhdj. Chi nawoye tajna ta natonitche m'ek ta Ihatetshanyaj iyej wet
nech’ehilak iwoye chi iyhd meyhey ta na'wen ta talhejlda m'ek ta lakey ta
at'ot'alhamhomche hap n‘'oyhdj wet chi malhyej ta lakeyisna.

N'osilatyaj, n'ochufwenyaj, n'olhdmtesyaj wet m'ek ta elh tatshupiye chik ta
nitetshanayej wok hinalit talhejla m'ek ta pajche w'ak’alh ta talho wichi, wet lanayij hape
ta khit'a chi lhamilna nhanayej m'ek ta iwoye. Taj lhame, ta hdape m’ek ta tdlho m'ek ta
pajche lhamil lhaychufwenejen ta ihi honhatna. Hap ta tamenej ta iche n'olhamtes ta
matche ta n'ochumyenlhi ta tewoye ta n'oyokw “tafwlhi ta tet hap atsinha” “m'ek ta
tamenej ta iche hin‘o ta matche héap ta iche atsinha ta matche” meyheyna hinalitpe m'ek
ta n'owolahaya wet m’ek ta hinalit n'okajyhayaj wet ta w'et m'ek fwaj t'at.

M’ek ta n'oyahneje hap atsinhahin'o hap m'ek ta iwoyek n'otetshanlhipej, iche m'ek ta
tach'ote elh yamthilak iwoye chi hiw'ene m'ek ta wichi iwoye, Ihamil landyihyaj, wet m'ek
ta lhamil tatshupiye ta iwo lahaya ta iyej iyhdj. Wet ap te yayhettsi yamthilak elh pej
m’ek ta n‘'ohwen ta iwoye chi n'otetshanlhi ta hape t'at m'ek ta hiw'enhathen iyhaj wet ap
iche pej m'ek ta n'ohw’en ta hape m'ek ta tajo law'et.

Chi n'onlhokpe iyhaj ta lhaynuhatpe iyh3j.

N'okalelhdat m'ek ta talhettsiy ta wichi iwoyejlhamehen wet hape t'at ta n'oyen
keyayej hap n'oyhaj.

N'otetshan m'ek ta ihi hdp wichi ta Ihayajwethdlhamejen wet hdpe m'ek ta
talhejla m’ek ta elh ihi, Ihamyajej, laka nekcha, m'ek ta Ihayene, t'ekanyaj, wet ta
atsinha wok hin'o.

N'otichunhayajna matche ta yakalelhat ta talhettsiy ta atsinhay wet Ihamil ta Ihayene ihi
hap m'ek ta iyhdj iwoyeje ta hiw’enhat wet tamenej ta nisakanaho n‘'ochufwenyaj, wet
m'ek ta n'owawlhatchd, kacha wet ta lhamtejej hap n'oniyatyajay ta iche. Kamaj iche t'at
meyheyna ta iche n'olhenyajay ta tatayhla tsi iche ta n'otshanej lhip ta Ihamil ihi, m'ek ta
hape, wichi ta talhejla, laka nekcha, wet iyhaj meyhey ta n'otetshanej ta tamenej ta iche
ta m'ek ta lhamil isakanej ta matche ta chi ifwis hap m'ek ta iyej hin'ol.



XYZ

Iche p’ante ta laldte wok lawoyetso...

“Atsinhay t'umhit’ahla”
“Matche ta chi otle t'un”

“Lhip chi atsinhay ihi yokwet iche lhamil ta tachum”
“Chinaj taj kot atsinha”

“Palitsaj, hin'otso ta lham t’at ta t'uye ifwam lales”

“Hin’ol ta nal ta iwatla m'ek”
“Hin'otso ta tsilak Iham ta tachumlhi atsinhatso ta ihit law’et”
“Chi lawoyneje achumet ta ales ihi?”
“Ihichet’ala elh chi imathichela m'ek ta lhame”

“Matche ta chi t'ulhame, lhahumnhit’a”

N'olhamtesna ta wak'alhen, n'oyachajlhaho, m'ek ta n‘'oydmeta is alho tejta iwitayen elh,
hap ta tamenej ta nembhit wichi yene elh m'ek ta hape. Tsilakhit'a ta n'olhamet wok tume
nilhokej ifwalas hap wichi, te tumhomche n‘'ochumajwetes wet lhipey ta notihiche m'ek
ta talhejla n'okeyis wet @p n'oyen chufwenyaja. Matche ta iche ta hape tat m'ek ta iyhaj

yennayija.

Ta itoyney atsinha-hin'o wet ta w'enhahiche

M’ek ta t'uhawetej chi ihichela

Ta yachajo ta nayahenlhi m'ek ta nawoyepej ta tdlhejla atsinha-hin'o hape t'at ta iche
lataifwnhayaj ta nawoyeje m'ek ta matche ta wujtaj atpe ta télhejla m'ek ta n'oyhéj
iwatlak iche. Tewoye ta Ihamil ta atsinhay ta lhamil t'unlak t'awayho n‘'oniyatyaj ta iche.
Ha isakanej chi tatshupye laka niyat? Ha n‘'otchahuye Ihamil lhamet ta tumey m'ek ta ihi
law’et? Chitefwas atsinhay ta isakanho n‘'on‘ohyajay ta iche?

Lakey ta n'olhamtejej n'oniyatyaj, n'ochumet, n'ot'ukwe n'ohanyaj wet iyhdj meyhey hap
ta matche ta nokhajyenej ta hin'ol t alachumwet. Wet ta paj nech’e iche m'ek ta
w'enhalhamejla n'tichunhayajna tsi isej ta iche atsinhay ta lhaykhajyenpe m'ek ta
nech’e. Dora Barrancos, ahantsaj wet t'ukwe pej m'ek ta iwatlak yahanej, iwatlak iche
atsinhay ta Ihamtej ihi n'ochumtes ta iche, Ley de Cupo Femenino (noyenlhi p’ante ta
1991) ta yakalelhat ta atsinhay laha ihi:

“Ta yachajo ta iche n'owahnhayaj ta ihi lhipna, hdp ta tamenej
ta landyis Ihamil ta hape atsinhay ta nitichunejlhi wet hinalit
m'ek ta iwatlak iche ta hapkhilak [hamil isej, m'ek ta lhamya
hap ta nech’e niyatey yahanej ta lachumet tajna, isej ta iche
m'ek ta tdlhe Tercera Ola ta tukwe chi iche m'ek ta
w’enhalhamejla nekcha ta 1960. Ta w'enhalhamejla hin'o wet
atsinha tsilakhita ta talhejla n'ofwchahyaj, tsi hape m'ek ta
hindlitpe ta iche iyhdj ta lhaywujyen wet lakeyna hap ta
iwatlak niyatey itiyejkanhi ta ihi Ihip ta laniyatyaj talho. Chi
atsinhay ta lhaythatejwek m'ek ta iwoye wet hinilit ta iche
m'ek ta niisa ta ihiche n'ow’etes ta notiyej atsinhay, hape
lhamil ta kalelhajiche ta niyatej iyhaj ta lhamil iwolanayija
yamthilak iche n'otafwnahyaj ta ipe m'ek ta t'uhawetej chi iyej
atsinhay wet ap Ihamilna nilhoke Ilanohyaj ta ihi
noniyatyajw’etes ta isej ta iyhdj ta tatshupiye ta yen laka
niyateya. N'op'ante hiw’enho lhamil ta hdpe niyatey hap
n'olhenek ta iwatlak kalelhdj ta atsinhay iwatlak lhayej hin'ol
ta iyhaj kaniyatey, wet ta nekcha 1991, ta nemhit kalelhdj m'ek
ta ihichela, nop'ante iwo elha n'olhenek ta yakalelhat Ihamil ta
iwatlak iyhaj tatshupiye ta hape niyatey wet nech’e nowahnej
chi 30% ta hape atsinhay ta ihi lhipey ta iwoyek isakanho ta
hape niyat, Argentina t'ichun ta tetso m'ek ta ihi ta talhejla
atsinhay”.

Dora Barrancos (2012)

Meyhey ta n'oyamejlhina ta talhejla hin'o wet atsinha hap ta talhejla m'ek ta iche ta
wichi iwoye ta ihi lhip ta ihi wet nech’e pitsaje ta tumhomche hupuy kawayhil wet chi ihi
lhip ta hape wet nech’e w'enhalhamej. Hape m'ek ta wichi namejpha ta yakalelhat ta
iche m'ek ta kamaj newache, ta ihiche Ihipey ta wichi isakanhomche wet n'olhamtes
w'etes ta iche pej m'ek ta n'ofwotej ta ihi n'oniyatyaj. Ta pitaj lawhay ta n'oyen chumeta
wet n'otumej, nech’e iche ta nemhit tachutshan ta wichi lhayhutejwek m'ekna
nekchampej ta iche lhamil ta niskata ta iwatlak nal wet tumey n'olanyaj ta n'otiyej
atsinhay Ihay’e iyhdj m'ek ta atsinhay iwatla chi niyatey t'ukweho m'ek ta isiyeja.

Ley Micaela N° 27.499 inityenej ta iwatlak iche n‘'ochufwenyaj ta yame ta iwohiyet'ak
iche n'olanyaj ta talhejla ta iche elh ta hin‘'oc wok atsinha ta iyhdj nhuminache wet tiyaje
niyatey ta ihiche nilhokej n'oniyatyajay ta ihi Ihip ta Ihaka honhatna wet niyatey iwatlak
lhaychufwenej m'ek ta is. Lhamil ta ihip’ante Senado de la Nacion Ihamil
lhayp’ajt’itejwek t ais chi iche tsi nilhokej niyatey ta iwatldak yahanej ta Ihamil nitafwelej
m'ek ta niisa ta iche wet nech’e iwoye chi Ihamil tatayhla yamthilak namaho m'ek witay.
Ap te tach'ote Ihamil yamthilak iwoye chi Ihamil iyahenwethd n'okeyis ta pajche iche
yamthilak nech’e iche m'ek ta talhe niyatey ta iwolahaya m'ek ta elh ta tatshupiye wet
nemhit hdape m'ek ta niisa hap m'ek ta elh tefwaiji tatshupiye. Ministerio ta w'enhayej
atsinhay lhay'e iyhaj ta Ihayene atsinhay hap ta lhamil niyatej yamthilak iyhaj niyatey
iwolahaya Ley Micaela.

Ley de Educacién Sexual Integral (ESI) yakalelhéat ta iwatlék iche n'ochufwenyaj ta iyej
lhamil ta ihiche nilhokej n‘ochufwenyajw’etes ta ihi Ihipna, iyhaj ta talhejla niyat wok
talhe elh noniyatyaj ta ihi lhipna. M'ekna yakalelhdat ta iwatlak iche m'ek ta
n'ochufwenyaj ta ihiche lahis ta hdape n‘ochufwenyaj ta talhejla cinco meyhey: n'ot'uye
n'otisan wet n'oelh thakajay, nohumnhayaj, m'ek ta tuhaweteje elh, ta n'owolahaya m'ek
ta w'enhahiche wet n'otafwnahyaj ta iyej m'ek elh tatshupiye.

Wet n'oyisej iyhaj ta yame ta yakalelhat elh, ta iwethalhamejen, wet ta iwatlak
waw’ulhcha chumhas ta atsinhay wet hin‘ol ta ihiche n'ochumajw’etes ta ihi Ihaw’et.



Ta iwoye chi ndmejlhi meyheyna ta télhejla m'ek ta elh hdpe wet natafwelche wet
naw’en m'ek ta hdape m'ek ta lhamya ta iche wet [hamil ta iche iwoye ta ihi lhamil lawhay
ta Ihayhutwet wet nal ta iche elh wok iyhdj ta laha inupe iyhaj tsi m'ek ta tamenej hap ta
iche atsinha wet hin'o ta iyej iyhdj wet nech’e iwoye chi nat'isej elh m'ek ta yayhettsi
m’ek ta iwatlak natetshan, hape ta iche m'ek ta w'enhahiche.

Nilhokej meyheyna ta ta n‘awatla hap lawhay ta nenlhi, nawoye, n‘ayahen m'ek ta pajche
iche ta ihi n'oniyatyaj. Lhaw’et hap ta iwatlak itetshan, ta italhtejla meyehey ta ihiche
iyhdj lhipey ta pajche n'oyenlhi wet iche lacha ta yame tsi iwatlak nal m'ek ta kalelhgj
wet tiyajo nilhokej n'oniyatyajay ta tdlhejla m'ek ta newache, m'ek ta niisa, ta newche chi
w’awulhaché wet ta télhejla Ihamil ta Inayene atsinha (MMGyD, 2020).".

Lhip at chi hape chi n'oyahyeneje hape m'ek ta wuj. Chi yahanej chi newache m'ek ta
n‘aw’en ta talhejla m'ek ta ilunlhi n"amejen, tejchi hape m'ek kan'ahanayej. Yokwe elh ta
lhey Donna Haraway: “M’ek ta iwatlak n‘alhakajyenpe hape m'ek ta talhejla m'ek ta
n'oyenkeya m'ek ta ihi honhatna wet hdpe m'ek ta iwatldk elhpej hiw'en” (Haraway,
1991).

Wet nech’e hape natélhtejla Ihachumet ta nawoye ifwala pej ta nawatla chi nawo elha
m'ek ta hiw'enhathen, itiyej kanhi, niwawlhathahcha wet itiyej m'ek ta dytajche ta lhamil
ihi atsinhay wet iyhdj ta Ihayene.

Is chi kalelhdj ta iwatlak n'‘enlhachumeta m'ek ta naw’en, wet nen lhachumyaja ta
n‘atisej m'ek ta nawoyepej wet chi iwoyek n‘apethatla ta iche m'ek ta w'enhahiche.

Blas Radi (2019), t& noydame m'ek ta télhejla elh ta Ihayene atsinha wok hin'o (ta
w'enhalhamejla m'ek ta lhamya ta yame atsinha) h&dp lawhdy ta nech’e n'ot'npha
nohanyaj ta téalhejla m'ek elh ta ihi m'ekna ta hdpe m'ek ta Ihamilna nichulhejo iyhaj ta
tach’ahuye ta yame m'ek ta lhamil ihi wet lhayene, ta tdlhe m'ek ta ahantses yame: “chi
n'owatlak iche n‘ochufwenyaj ta talhejla Ihamilna is chi notalhtejla m'ek ta lhamil yame”.

N'otafwnhayaj ta iyej hap m'ek ta w'enhahiche hape t'at ta n'otiskanpe m'ek ta niisa ta
n‘'owoyeje Ihamil ta ihi tdjna ta iche wujpe Ihamil ta pajche y'inhen ta talhejla m'ekna wet
nech’e nemhit iyej wichi.

Lhamil ta Ihayene atsinha wok hin'o hape iyhdj ta matche ta newache chi n'owolahaya,
talhettsiy ta ihi tajna.

Meyheyna ta tdlhejla m'ek ta hdpe elh ta lhayene atsinha wok hin'o ta ihi Ihaw’etna hape
m'ek ta nech’e ta iche wet tdlhejla ta iche wuj meyhey ta iche ta n'oyamejlhi wet
n'olesayen ta talhe lhamil ta Ihayhutejchewek, ta tewoye elhpej ta pajchenaj namejlhi,
“Iwatlék iche n'olhey ta hat at lak olham ta olhey” (Coordinadorxs Lohana Berkins y

13 Ministerio de las Mujeres, Géneros y Diversidad de la Nacién, Plan Nacional de Accién contra las
Violencias por Motivos de Género 2020-2022.



Josefina Fernandez; Ediciones Madres de Plaza de Mayo; 2006) y “Cumbia, copeteo y
lagrimas” (Lohana Berkins; Ediciones Madres de Plaza de Mayo;2007).

Iche p'ante n'oyatnhayaj ta iche ta ihi lhip ta lhey La Matanza (Provincia de Buenos
Aires) hadp nekcha ta 2012 ta télhe INDEC wet Ihdy’e INADI wet Ihamilna hiw'en ta m’ek
ta talhejla hape t'at ta lachowej lhamil ta n'otyatshanehen ta lhamil Ihaykalelhat ta
lhayene atsinha wok hin‘o wet lhamilna tsilak ta yahamit n‘'ochufwenyaj ta t'ichun nivel
primario, hape 20% Ihamil ta yahamit nivel secundari wet 7% ta tsilak ta ihi
n‘'ochuwenyaj ta atofwpha wet 2% ta tafwayej nochufwenyaj ta laha ihi.

Ap te iche 20% ta n'olesayen ta kalelhdj ihichet'a Ihamil lachumet chi hdpe n'ochumet ta
laha ihi, wet iyhdj lachumtes hdpe m’ek ta nikalelhdja. Wet iche 80% Ihamil ta hape
atsinha wok hin'o ta chi iche m'ek chi isej ta talhejla kachaw’et wet nech’e n'otetshan ta
lhamilna lawatshancheyaj ta hiw’en lapes t'at ta 35 anos, wet ta lhamya ta iyej wichi
hape t'at ta elh iwoyek ifwis nekcha ta 71 wet 79.

Matche ta nal ta Ihamilna wet m'ek ta iyej tha kalelhaj ta chi ichek n'owolahaya m'ek ta
yiwitej Ihamil (m’ek ta talhejla kacha, n'ochufwenyaj, n'ochuwet, n'owuke) téalhe ta nech’'e
iche wet ta iwatla m'ek ta isej, tha hap ta matche ta athaho m'ek ta lhamil isiyeja.



Ta itoyney atsinha-hin'o wet ta w'enhahiche

M’ek ta laha ihi ta n'oyahneje atsinha-hin’o wet
m’ek ta w’enhahiche ta talhejla n'oniyatyajay.
M’ek ta iwatlak niyatey itetshan

Ta n'otihi hap m'ek ta talehjla atsina-hin'o wet m'ek ta w'enhahiche hap niyatey Ihenyajay
hape t'at ta iwatlak iche n'otdfwnahyaj ta iyej m'ekna wet hape m’ek ta niyatey yahanej
ta lhamil iwatlak Ihamil yenlhi tsi iwatlak elhpej nilhoke m'ek t aisej wet yahanej ta
n'owolahaya m'ek ta tiydje lhamil. M'ek ta hindlit ta iche m'ek ta niyat iwoyeje laka
wichina wet nilhokej Ihamil ta nech’e yahanej ta waw’ulhcha yamthilak elh tefwaji
latamsek ihi ta iwoye lachumtes ta t'ukwelhamho m'ek ta isej.

Argentina hape |hip ta matche ta pajche ta hinélit Inenhay ta tiydje lhamil ta ihi Ihipna ta
kalelhdj ta atsinhay wet iyhaj ta lhayene atsinha wok hin‘'o wet kalelhaj ta iche law’etes
ta notetshan. N'olhenyajay ta hape n'olesaynek ta iwolahaya Ihamilna ta pajche niyatey
yenchelhi wet lhday'e ta iche m'ek ta Niyat ta Lhamya iwoyepej ta yamthilak nilhokej
n'oniyatyajay ta ihi lhipna Argentina hape lhip ta Ihayen Ihetekayej n'olhenyajay ta t'ukwe
chi iche m'ek ta tdlhejla atsinha-hin'o wet m'ek ta w'enhalhame;.

Lawhéay ta 10 ta iwel'a diciembre nekcha ta 2019, hap ta iche n'oniyatyajw’et ta tiyaje
atsinhay, atsinha-hin'o, w'enhahiche tdjna matche ta hape m'ek ta nech'e ta ihi hap
Argentina tsi niyatey yene m'ek ta talhejla laniyatyajay ta lhamil iwoyepej. Talhpe téjtso
wet nech’e iche Gabinete ta itetshan nilhokej meyhey ta iwatlak itetshan tsi iwatlak nal
ta iche m'ek ta nech’e hinalit ta iche n'olhenyajay ta tatshupiye nilhokej meyhey ta iyh3j
pej ta ihi m'ek ta hdpe iche m'ek ta isej ta Ihamil yakatej ta télhe lakaniyatey.

Ta notihi meyhey ta tdlhe lhamilna hap niyatey chumtes hape t'at ta nal ta iche m'ek ta
Ilhakaniyatey pajche Ihamil yahanej ta iwoye chi yenlhi Ihenhayna wet hap ta tamenej ta
iche n'oniyatyaj ta w'enhayej iyhdjna. Hap ta lakey ta iwatlak lhamil ta hape iyhaj
kaniyatey kalelhdj m'ek ta itayhte laka wichi tsi t'ukwe t'at ta nech’e iche m'ek ta
yakalelhat ta m'ek ta n'oyame ta Ihamyajej n‘on'ohyaj hdpe m'ek ta iwoyek n‘owoelha,
iche ta nemhit yiwitej m'ek ta wichi iwatla.

Chi isej chi iche m'ek ta nech’e nédlayeje hap niyatey hap lhamil ta ihiche lan'ohyajay
hape Ihamil ta w'ak’alhej m’ek ta nech’e iche hapkhilak lan'ohyaj hape m'ek ta talhejla
n'okeyis ta iche ifwala ta hdpe tewoye m'ek ta tdlhejla atsinha wet hin'o. Tdjna hape
m'ek ta hape n'oniyatyaj ta iwolaw’eta m'ek ta nech’e, hap piya ta t'ukwe chi newache
elh chi n'otuyejkanhihla m'ek ta ihi latichunhayaj ta lhayene wet nilhokej lawhay ta iche
n'otetshanhayaj ta iyej meyheyna yamthilak n'onespe m'ek ta lhamya ta iwatlak iche ta
tataye Ilhamil ta ihi lhip ta ihi.

Nilhokej meyheyna ta ihi lhaw'et ta tiydje elh ta lhayene m'ek ta lham ta
yahuminhayenlhamej hap landyij ta kalelhaj ta lhamil ta t'uchoyek yahanche yamthilak
lawhdy pej ta hdape wet iche n'olhenyaj ta hinélit ta elh hdape n‘oelh wet n‘owolahaya,
ifwalpej ta hape wet ap iche m’ek ta niyatey nitichunejlhi wet Ihamil itihi laniyatyajay tsi
nilhokej n'amil ta Ihaw’et Argentina yawatlak iche m'ek ta t'uhawetej wet iton n'amehen
Ilhatamsekis tsi hap tédja lhaw’et ta nahumin.



Newhi lawhay wet m'ek ta n'oyen landyija ta n'otetshan n'otichunhayajay ta télhejla
atsinha-hin'o wet m'ek ta hape. N'olesayhayna t'ukwe t'at chi nenlhatichunhayaja ta
nalhathatwek wet nalhoke m'ek ta naisiyeja yamthilak natetshan m'ek ta n‘oyameta
hape m'ek ta matche ta pajche n'ochufwenn’amejen ta talhejla wichi ta nahdpe wet
hape m'ek ta talhejla Ihatichunhayaj ta naw’en m'ek ta ihi honhat wet tajlhame t'at
ihichet'a elh.

Olehatche m'ek ta pajche ohanej, owasthi m'ek ta pajche iche, ofwel m'ek ta ap iche ta
talhejla wet hdpe m'ek ta iwoyek iche chi nalhachufwenej ta nenlhi lhayatnhayajay ta
talhejla m’ek ta iche. N'olesaynhayna héap ta t'ukwe chi elh tefwaji iwoye layatnhayaj ta
iwolandyija nilhokej lhamil ta t'ukwe m'ek ta Ihamil hiw'en ta talhejla meyhey ta nech'e
ta iche ta ihi honahtna hap ta Ihamil isej tet iwoye ta pajche namejlhi, tsi m'ek ta
iwechehi m'ek ta n'oyen lhamyaja hape m'ek ta hip'ope nolhenyajay ta hiw'enhathen
wichi hapkhilak iche n'oyhdj ta iche m'ek ta isej wet iyhaj ihi lap’altseyaj hap ta tamenej
ta iwatlak nayahenlhi pej m'ek ta iche.

Ta n'oyahyen hap n'olesaynekna hape t'at ta iwatlak elh Ihamtejej: tsi niyatey ta ihi
lachumwetes |hamil lachumet ta iwatlak iche m'ek ta elh isej ta tdlhejla m'ek ta
t'uhawetej chi iyej tha hdp ta m'ek ta nawatlak ihi Argentina hape t'at ta iwatlak
n‘'owawlhatcha m'ek ta n'otiyej n'amil isit'ak iwolayahnhaya niyatey.

